
         Tasekla taqbaylit d tin i d-igmren ammud aseklan d alqayan, ama  d ayen 

yerzan tasrit s tewsatin-is yemgaraden:timucuha, tiqsiḍin...atg, neɣ tamedyazt s 

tewsatin-is d leṣnaf-is, imi tella d amallal n tmetti rran-as azal d ameqqran, 

maca ttwalin-tt d tagnit i usufeɣ n yiḥulfan yurzen ɣer tudert-nsen n yal ass, 

tugta n yisental-is dayen i d-yeslalen deg-s aṭas n tewsatin yemxalafen, abeɛda 

tamedyazt n tesreḍt i yellan d azamul n tmusni d uwelleh ɣer ubrid yelhan. 

        Taneggarut-a tufrar-d s lmendad n waṭas n yimedyazen i d-yeǧǧan aḥric 

ameqqran seg tmedyazt-nsen s wudem n timawit d cfayat, “Muḥend Saɛid 

Amlikec”d yiwen seg yimedyazen-a, imi amedyaz-a isental i ɣef id-yewwi deg 

yinnawen n tmedyazt-is ugten, rnu ɣer waya”tasreḍt”d tin i yreṣṣan deg yal 

asentel, ɣef waya ahat mazal ur neẓri amek id-tt-ban tesreḍt deg tmedyazt-is, 

ayagi d ayen i ɣef naɛreḍ ad nebnu laqdic-nneɣ deg tezrawt-agi. 

         Imaziɣen seg zik d wid ur nesɛi ara tiremt i tira n tutlayt-nsen, ɣas ulama 

kesben agemmay n tfinaɣ i yellan d asurif agejdan deg usenulfu n tsekla 

tamaziɣt, maca taneggarut-a teqqim ur tettwaru ara, acku amnekcam yeffɣen 

wayeḍ ad d-yuɣal deg umkan-is, d ayen yeǧǧan tira-nsen ad d-teqqim war azal, 

am wakken id-yenna MAMMERI.M(1989;15):”amezruy-nneɣ yebda teltalaf n 

yiseggasen aya mebla ma yeḥseb bnadem leqṛun n uzermezruy.;di teltalaf n 

yiseggasen-agi uran medden(lbeṛṛani wala, imaziɣen)s tefniqt s tlatinit, s 

tegrigit, s taɛrabt, s tefransist, yiwen ur yuri s tmaziɣt almi teqqim tutlayt-nneɣ 

tḍaɛ”.                                                                                                      

            imi azref n tira d win ur nettwanefk ara i yimaziɣen d ayen yeǧǧan 

tasekla-nsen ad tedder s timawit, Tasekla timawit d tasekla tamenzut deg 

tmetti taqbaylit tezger-d asurif ɣezzifen seg tansayit, anda i yettunefk wazal i   

wawal yellan d allal n taywalt, Izen yettili s yes-s d usrid gar umsiwel d 

yimsefliden, maca timetti imiren ahat ur teseqdec ara allalen n ussidrer d uḥraz 

am”tira” akken ad teseḥbiber ɣef wayen tekseb d tiwsatin n tsekla am 

tmucuha, timsaɛraq, inzan...atg, a ladɣa tamedyazt timawit i d-yufraren s 

tewsatin-is, d yisental-is yemgaraden. 

        Tamedyazt timawit d tawsit n tsekla yedren s timawit tettawi-d ɣef tudert 

n umdan deg tmetti, d ayen id-tt-yeǧǧan ad d-tufrar s waṭas n tewsatin, am 

tmedyazt n tyemmat, tamedyazt n tegrawla, tamedyazt taddeyanit...atg. 

       Imi tamsalt n timawit d tin yedren s cfawat n wallaɣ i yellan d allal n uḥraz n 

tmedyazt, maca cfawat n uɣref aṭas i tezgel, yedda d zman n tatut, akken i 

tedder tsekla taqbaylit tamensayt s timawit almi tebda tettwajerred s lmendad 

n yiserdasen iṛumyen am: 

“Adolphe Hanoteax”deg 1867 ijemɛed isefra yura-ten deg udlis-is”poésies 

populaires de la kabylies de djujura”. 

Deg 1897”Louis Rin”ijerred sin n yeḍrisen n tmedyazt id-yettmeslayen ɣef 

tnekra n 1871. 

Deg 1904”Si Amar Saîd Boulifa”yessuffeɣ-d adlis-is”poésies kabyles”. 

Deg 1939”Jean Almouhoub Amrouche”yessufeɣ-d adlis-is”chants Bérbére de 

kabylie”. 

Seld ṭrad wis sin d tallit yettwasnen s laqdicat n”yemṛabḍen iṛumyen”suffɣen-d 

di FDB anda i jerden iḍrisen n tsekla timawit. 

Llan d aɣen yinaṣliyen ijerrden tasekla-a deg:1960”Mouloud Faraoun”,yessufeɣ-

d adlis-is” les Poémes de Si Muḥend u Mḥend”. 

1980”Mammeri.M.”yessufeɣ-d adlis-is,”poémes kabyles anciens”...atg,deg 

useggas-a i yeqwa ujerred n tsekla timawit. 

        S lmendad n tezrawin-a ttwagemren-d waṭas n yisefra seg yimi n yimsulɣa 

d temsulɣa iḥerzen kra seg tmedyazt n yimezwura, yettwabnan ɣef waṭas n 

yisental, am lɣerba, tayri, ṭṛad, yir tudert, d tmedyazt taddeyanit ara yilin d 

asentel n laqdic-a. 

       Tizrawin d l yinadiyen yettwaxdmen ɣef tmedyazt taddeyanit ugtent, ama 

sɣur yinelmaden d yiselmaden n tesga d yidles amaziɣ, neɣ ɣur yimyura 

am”Jaque Berque”,”Nacib Yussef”,”Djellaoui Mouhmed”...atg, yal yiwend acu 

id-isefra i d-yegmer ɣef tmedyazt taddeyanit s leṣnaf-is yemgaraden ama d 

adekker, lemdeḥ addeyani, tiqsiḍin n ddin, tamedyazt taṣufit, d wamek turez 

tmedyazt-a ɣer tmetti taqbaylit, d wazal id-as yettunefken s ɣur yimedyazen 

yettwasnen s tewsit-a am:”Si Muḥ Umḥend, Ccix Muḥend Ulḥusin...atg, ayagi d 

ayen i nebɣa ad nẓer ɣef Muḥend Saɛid Amlikec, maca ula d tamedyazt-is iban-

d deg-s usentel-a n tesreḍt, maca ulac win yerran tamawt-is ɣer wayagi. 

           Ihi timental n ufran n usentel-a, nebna-tent ɣef waya:ad naɛreḍ ad-nawi 

awal ɣef yiwen n ṣṣenf n tmedyazt-a i yellan d tin n tesreḍt, akken ad negzu 

amek tella tddeyanit deg tmedyazt n Muḥend Saɛid Amlikec, imi ɣas akken aṭas 

i d-yewwi deg yinawen n tmedyazt-is, maca ur yettwasen ara, rnu ɣer waya 

tizrawin d laqdicat yettwaxdmen fell-as ur tuqtent ara gar wid yuran fell-as: 

 “ADOLPHE Hanoteau”i d-igmren n yisefra deg udlis-ines”Poesies populaires de  

la Kabylie de djurjura”, 1867. 

 “BELLIL Y d Djamal Arezqi deg udliis-nsen”Muḥend Saɛid Amlikec n At Sidi Ɛli 

uɛendellah(1812-.1877)Poéte et Résistant. 

“MMAMERI Mouloud”deg udlis-ines”Poémes kabyles anciens”,Maspero, 1980. 

tazrawt n taggara n turagt n(Gasmi.M.,Mellal.S)”tamedyazt d umezruy deg 

yisefra yettunefken i Muḥend Saɛid Amlikec, 1812-1878 tasedawit n Bgayt 

2009-2010. 

            Iswi n tezrawt-a; d aglam n tmedyazt taddeyanit d wamek temgarad ɣef 

tewsatin-nniḍen n tmedyazt, d ussisen n tmedyazt n Muḥend Saɛid Amlikec, 

amek id-ttban tesreḍt deg yisefra-is, d tesleḍt tasentalant i yisefra yesɛan assaɣ 

ɣer tesreḍt,imi amedyaz-a, yesɛa azal d ameqqran abeɛda deg lɛerc-is n At 

Mlikec,ɣef waya tuttra n unadi ad tili d ta: 

     Amek id-ttban tesreḍt deg tmedyazt n Muḥend Saɛid Amlikec? 

Seg tmuɣli-nneɣ tamatut ɣer wammud n yisefra n Muḥend Saɛid Amlikec, 

nwala d akken tasreḍt tban-d deg waṭas n yisental n tmedyazt-is, am(ṭṛad,neɣ  

wayen yurzen ɣer tudert-nsen n yal ass), yezmer lḥal i wakken ad ten-id 

yesmekti s lǧhada, neɣ s lbarakan wid i yettruḥun ɣer uxxam n Rebbi, am 

wakken i d-yumer Rebbi deg wawal-is, taneggarut-a d tin id-yettbanen s 

wudem usrid, am wakken i d-ttban deg unamek n usefru, astaqsi-agi d ayen i d-

aɣ yeǧǧanad naɛreḍ ad naweḍ ɣer yiswi-nneɣ, aya ad yili s tarrayt n unadi 

iwulmen akken ad naweḍ ɣer yigemmaḍ yelhan ɣef waya aɣawas n uxeddim 

yettwabna ɣef tarrayt-a:  

Deg tazwara naɛreḍ ad nessisen kra n yisefra deg yiwet n tezrawt, d yedlisen id-

nebder yakan. 

      Ixef amenzu:d aḥric n teẓri deg-s ad naɛreḍ ad nesbadu amedyaz-a, ad 

nessisen tamenaḍt-is, awal s tewzel ɣef yemrabḍen, ad nawi awal ɣef  tmedyazt 

taqbaylit tamensayt, tiwsatin-is, s yin akkin ad naɛreḍ ad nawi awal   s telqayt 

ɣef tewsit n tmedyazt taddeyanit, leṣnaf-is, tulmissin-is, awal ɣef tmedyazt 

tatrart,uqbel ad nɛedi ɣer uḥric n tesreḍt ad naɛreḍ ad nesbadu timiḍranin 

tigejdanin n tesleḍt tasentalant, asentel, limarat n usentel, assaɣ yellan gar 

usentel d limarat-is(amwalan,anamkan). 

       Ixef wis sin:d aḥric n tesleḍt, deg-s ad neɛreḍ ad nexdem tasleḍt tasentalant 

i kra n yisefra, akken ad naweḍ ɣer tririt n usteqsi-nneɣ, ad nawi awal ɣef 

uẓayer n Muḥend Saɛid Amlikec. 

      D teggrayt ɣer tggara n laqdic. 

     Deg uḥric n tjenṭaḍ deg-s yella, ,d udlismuɣ, d wammud n yisefra, d umawal. 



      

          Ixef  

            n  

          teẓri 

1.Aẓar n twacult n Muḥend Saɛid Amlikec: 

         Tanekra n twacult n Muḥend Saɛid Amlikec ur txulef ara tanekra n 

twaculin-nniḍen, imi yal yiwen yesɛa iẓuran i deg i d-yefruri,”amedyaz-a d win 

id-yekren deg twacult n yimrabḍen llan wid id-yeqqaren d akken usan-d deg 

unẓul, ddren deg Bujlil deg “Bgayet”s yin akken uɣaln-d ɣer wat Mlikec, qqarn-

asen At Sidi Ɛli Uɛebdella ɣef yisem n jeddit-sen amezwaru “Ɛebdellah”,yesɛa 

kṛaḍ n warraw-is,“Muḥend Uɛebdella”,”Ɛli Uɛebdella”,“Smaɛil 

Uɛebdella”,”BELLIL.Y,AREZKI.D,(2012;38). 

        Muḥend Uɛebdella d jeddi-s n Muḥend Saɛid Amlikec, yeǧǧa-d kṛaḍ n 

warraw-is”Muḥend Arezqi””Maḥfuḍ””Mesɛud”, aneggaru-a d ababat b 

Muḥend Saɛid Amlikec, yezweǧ yuɣ yell-is n Sidi Ɛli Uɛebḍella imu qqaren 

“Ɛdada”deg tazwara mi bɣan ad-as zewǧen yid-s yegguma acku ysetḥa ur yebɣi 

ara ad yezweǧ yid-s, maca ɣer taggara yettwaqnaɛ yuɣ-itt, yerna ɣur-sen uqcic 

imu qqaren “Muḥend Saɛid”. 

        1.1.tudert-is: 

        Muḥend Saɛid Amlikec ilul deg useggas n 1812, yemmut deg 1878, 

amedyaz-a n At Sidi Ɛli Uɛebḍella, di taddart n yiɛegacen, d Ccix n yimedyazen n 

lwaqt-is, ur d-yetteffeɣ ara yiwen ɣur-s d amedyaz alma yesɛeda lemtiḥan, sdat-

s yeqqar-as”win ad tt-yesfrun ɣer meyya ad as sindeɣ deg yimi n yimedyazen”, 

d win imu qqaren Muḥend Saɛid”addeyaɛ”, imi d win yettaken ddaɛwat n lxir i  

wid ixedmen lxir d tid n ccer i wid id-yewwin abrid n ccer. 

       D amdan ilemden awal n Rebbi, yebda yessefraw asseb yesɛa deg laɛmer-is 

18 n yiseggasen, yeḍfer abrid i yas-d-yeǧǧa jeddi-s Sidi Ɛli Uɛebḍella,yesɛa 

anagar yiwen  gma-s iwumi qqaren “Lḥanafi”, yezweǧ yesɛa ala yiwet n taqcict 

imu qqaren”Xliǧa”,isemma-as ɣer yisem n jidda-s, tezweǧ ɣer Wat Sidi Ɛebd 

Raḥman Budawed deg taddart n teslent i yellan deg tɣiwant n yeɣrem, tesɛa-d 

aqcic iwumi qqaren”Ɛli Budawed”.BELLIL.Y,AREZKI.D.(2012;41). 

       “Amedyaz-a d aselmad d aɣen d agellid n yimedyazen gar yinelmaden-is 

“Lḥaǧ Rabaḥ””(MAMMERI.M.(1980;417),d amedyaz n tewrirt Mussa Wɛmer 

deg “Tizi Wezzu”, d netta i d-as yefkan agerdas imi yessaweḍ ad yessefru 

taqṣiḍt almi d 170 n yifyar,wid i lemden ɣur-s ur d-asen yettak ara igardasen 

alma sɛedan ikayaḍen,akken ad iẓer amek isefrawen, mi id-yeḥḍer lawan ad d-

awin yimedyazen lfatiḥa uqbel ad bdun awal qqaren-as akken i-yas yenna Si 

Muḥend Saɛid Amlikec. 

        Am wakken i d-qqaren d akken amedyaz-a yettfeɣ berra n lɛerc-is, yettɣimi 

azal n sin ɣer kṛaḍ n wayyuren, yettruḥu ɣer Bgayet,Tunes...atg, yettawi-d 

tamedyazt deg ubrid-is tikwal s taɛrabdt neɣ s taqbaylit, lan-t tegnatin i deg 

yessemras ccena d ubendayar akken ad yessixfef fell-as, neɣ ɣef wid i d-yeddan 

yid-s teɣzi n ubrid, imi deg wakkud-nni ur llin ara tawilat n ussiweḍ gar tmura. 

         Rnu ɣer waya amedyaz-a d win yettnadin ɣef yimedyazen n tallit-is, imi d 

win yedren deg yiwet n tallit d “Ccix Muḥend Ulḥusin””Si Muḥend Umḥend”. 

                                                                     15 



                                                                                                       Ixef n teẓri 

 

         tamedyazt-is d tin id-yettawin ɣef waṭas n yisental am 

:zwaǧ,ṭrad,timunent,d usentel n tesreḍt,imi d win yeɣran awal n Rebbi,d 

amrabeḍ, ɣef waya deg tuget n yisefra-is, ama d wid id-yewwi ɣef ṭṛad neɣ ɣef 

lḥeǧǧaǧ, neɣ ɣef wayen yurzen ɣer tlufa-nniḍen n tudert,yesekcam deg-sen 

tasreḍt i d-yettbanen s wudem usrid, neɣ ahat d tin i nezmer ad negzu seg 

unamek. 

       1.2.Assisen n temnaḍt: 

         Taddart n At Mlikec d yiwet gar tudrin n tmurt n laqbayel d tin yeṭṭafaren 

taɣiwant n tezmalt, assen i tettwabḍa tɣiwant-a tuɣal d lɛerc iwumi qqaren 

lɛerc n At Mlikec, aneggaru-a d win yettwabna-n ɣef 15 tudrin deg-s ad naf gar-

asent:iɛeggacen, Idamuten, Lemsella, Tabuda, iɣil n leqrar, Agentur, Tineswin 

At Waɛmar, Taḥemamt, Ibejjiwen, Tala n Tiɣilt, At Fḍila, Taɣalaḍt, Agni Gurwaẓ, 

Amerɛi, Agentur. 

     1.3.tilisa n lɛerc n At Mlikec: 

Seg ugafa;taɣiwant n Yiferḥunen d Yilulen, d ugezdu n Tizi Wezzu. 

Seg umalu:Aɣbalu d Ccerfa yettekkin ɣer tubiret. 

Seg unẓul:taɣiwant n Tezmalt. 

Seg usama:taɣiwant n Yiɣrem i yettekin ɣer Bgayet. 

     1.4.tuddar n yimṛabḍen i yella-n deg lɛerc n At Mlikec: 

   Lɛerc n At Mlikec ur txulef ara tuddar-nniḍen n laqbayel ad naf deg-s llan 

yim,”imrabḍen deg lɛerc-a llan s tuget deg tuddar-a:Lemsella, Iɣil n Laqrar, d 

yiɛeggacen”(tazrawt n tagara n turagt n GASMI.MELLAL(2009;13,14). 

       Am wakken yella deg lɛerc-a lemqam n “Sidi Lmufaq”i yellan deg taddart n 

yiɛeggacen,i d-yezgan ɣer tama n ugafa yesɛa azal d ameqqran ɣer yimezdaɣ n 

lɛerc-a,neɣ wid id-yettasen deg tuddar-nniḍen n laqbayel am:yigawawen,At 

Ɛebbas, Aqbu...atg, neɣ deg tmura n Waɛraben am:Tbessa...ttasen-d ama s 

yiswi n ẓiyara, neɣ mi ara ilint ttebyitat, neɣ deg laɛwacar, akken ad awin 

lbaṛaka d daɛwat n lxir. 

      2.tawuri n yimrabḍen deg tmetti taqbaylit: 

      Aẓar n wawal”Amṛabeḍ”yekka-d seg tutlayt n taɛrabt”Al Muṛabeṭ”neɣ s 

tefransist”Almoravide”. 

      Imṛabḍen banen-d deg tmurt n laqbayel ilmend n unekcum n tesreḍt n 

lislam,banen-d s waṭas deg tmetti taqbaylit deg tazwara n lqarn wis XIX, am 

walkken id-tenna YACINE.T.(1990;60):”tawuri n yimṛabḍen d tin i d-ibanen 

akken iwata deg tazwara n lqern wis XIX deg tmetti tazzayrit s umata d tmetti 

taqbaylit deg lxuṣus”(1) 

 

(1)
”au début de scécle XIX, la fonction maraboutique est une réalité, bien ancrée dans la société algérienne en 

général et en kabyle en particulier”

 Imrabḍen zik sɛan tawuri n uselmed d usegzi n tesreḍt, ama deg lejwamaɛ neɣ 

deg temɛemriyin, ttwasnen s tira deg tmetti taqbaylit i yeddren s timawit am 

wakken i d-yenna MAMMERI.M.(2009;37)deg udlis n AOMAR.Ait Aider:”d 

imrabḍen i yuran , i yesuqlen isefra d teqṣiḍin taqbaylit s talɣa n taɛrabt”(2). 

       Timetti tettwali-ten d wid yettaken dwa i yimuḍan, imi timetti taqbaylit seg 

zik d wid yettwaḥazen s kra n waṭṭanen, am yiḥeckulen,lejnun, tiṭ...atg, ttafen 

laɛnaya ɣer yimṛabḍen akken ad ten-sejjin, mazal ar ass-a wid yettruḥun ɣur-

sen akken ad asen arun tiḥerztin(leḥruz), ttwalin-ten d wid ara ten iseḥbibren 

ɣef wayen n diri. 

        ttunaḥsaben d sut n tissas d lbaraka am wakken i d-yenna 

MMAMERI.M.(1889;32):”lbaraka n yimṛabḍen d tin yesewhamen, ttuneḥsaben 

d adeg n usirem d tigdi:ttrajun deg-sen ayen ttrajun deg yillu, acku amrabeḍ 

mači am yemdanen-nniḍen:imi d win iqerben ɣer wayen id-aɣ ixuṣen, ɣer 

iɣeblan d wayen i n ttmeni, d aɣen ɣer temẓi-nneɣ d wayen id-aɣ inefɛen”(3)  

 

(2)”ce sont donc des marabouts qui écrivaient,ils transcrivaient des poémes et des contes avec des caractéres 

arabes” 

(3)”la baraka du marabout est un pouvoire surnaturel, il opére de miracles et,pour cela, il est le lieux à la fois de 

tous les espoirs et de tout les craintes:on attend(ou on redoute)de lui presque autant que de dieu, par ce que, 

quoique marabout, il n’en est pas moins hommes:il est le plus proche de nos miséres et de nos vouex,il est 

aussi de nos petitesses et nos intérêts” 

 

18 



                                                                                                   Ixef n teẓri 

 

Imṛabḍen d wid i d-yeqqaren tidett, d iḥedaden n wawal:imi d wid yeɣran 

leqran d wawal n Rebbi, fehmen amek tedunt tlufa n tudert, am wakken i ten-

tt-walin d wid i yettrebin sɛan assaɣ meqqren d tmetti i deg tidiren am wakken 

id-yenna BOULIFA.S.(1830;186)”tawuri n yimrabḍen:trebga d tidet_tadukli ger 

imrabḍen d wat taddart”(4). 

Am wakken d aɣen i sɛan ilugan n tudert xulfen wid n yemdanen-nniḍen 

amedya tamsalt n”zwaǧ”imi tamṭṭut tamṛabeḍt ur tezmir ara ad tezweǧ d 

uqbayli, ma yella d argaz amṛabeḍ yesɛa azref ad yezweǧ d tteqbaylit am 

wakken id-yenna MMAMERI.M.(1889;34)”seg yilugan iṣeḥan zewǧen kan gar-

asen(ayagi yebɣa ad yini d akken tameṭṭut tamṛabeḍt tezmer kan ad ttezweǧ d 

umṛabeḍ, ma yella d irgazen zemren ad zewǧen d ttlawin tiqbayliyin”(5). 

3.tamedyazt taqbaylit tamensayt: 

Tasekla taqbaylit d tasekla yedren s timawit,tcud ɣer tudert n umdan n 

yal ass imi s yes-s i d-iban yedles aqbayli am wakken i d-tenna 

CAMIL,Lacost,Dujardin(2005;217):”tasekla taqbaylit timawit d aḥric yesɛan azal 

d ameqqran deg yidles aqbayli”(6). 

 

(4)”le rôle du maraboutisme:éducation et émancipation,alliance entre le marabouts et la thadarth” 

(5) “en bonne régles ils ne se marient qu’entre eux(ceci volant dire qu’une femme maraboute ne peut   épouser 

qu’un marabouts,et les hommes, eux , peuvent prendre les femmes parmi les kabyles” 

           Tasekla-agi d taqburt, anda tella deg-s timawit d aḥric amenzu s yes-s i 

yesefraw yimi ɣef yal taluft, maca d awal i yellan yezdi gar yemdanen s yes-s i 

yettaweḍ yizen, i d-tturugen yiḥulfan i yeskrafen ilugan n tudert am, lḥif,ṭrad, 

timḥeqranit...atg, amdan yessawaḍ talɣut i wayeḍ seg yimi ɣer tmeẓuɣt, d allaɣ 

i yellan d allal n uḥraz, s yes-s i d-yettwajbar waḥric meqqren deg tsekla 

taqbaylit tamensayt, taneggarut-a tezger-d i yiseggasen d wuguren n tatut almi 

i d-teweḍ ɣer tallit tamirant, am wakken i d-yenna 

IMARAZEN.M.(2006;06):”tasekla-agi akken tella tettruḥu seg yimi ɣer tmeẓuɣt, 

d aya i d-ttyeǧǧan tezger i yidurar d yisafen, ussan d yiseggasen akken ad taweḍ 

si lǧil ɣer wayeḍ”. 

         Tasekla taqbaylit d tamesbaɣurt seg tama n tmedyazt d yidles, temɣar n 

wannar-is dayen yeldin abrid i usenulfu n waṭas n tewsatin am:tullist, ungal, 

timucuha, inzan d lemɛun, abeɛda tamedyazt yeṭṭfen tasega wessiɛen , 

taneggarut-a tettwasen s timawit, d tin yeggten ugar n tiyaḍ acku isental-is d 

wid i d-yettawin ɣef tilawt n tudert n umdan, tella d afus n tallelt, sixfifen yes-s 

tilufa n tmedurt, ttemagaren yes-s yal lferḥ ad yerzun fell-asen, yettawi-tt-id 

umeqqran neɣ amecṭuḥ, d argaz neɣ d tameṭṭut awid kan ad sefrun, 

tamedyazt-a d tin yettwabḍan ɣef sin n leṣnaf: 

3.1.tamedyazt n umaru:anda amaru yettwasen s timawit seg tasut ɣer tayeḍ 

 

(6)”la littérature oral kabyle et une partie trés importante de la culture kabyles proprement dite” 

Amedya:SI Muḥand Umḥand, Si Lbacir Amellaḥ, Muḥend Saɛid Amlikec... 

    3.2.tamedyazt n war isem:d tin i d-yeqqimen ar ass-a bab-is ur yettwasen 

ara, maca zik ur yelli ara tawil n tira d tawilat-nniḍen n uḥraz:askles, ara ad 

yessiwḍen isem adeg d wakud d wayen i d-nnan yimedyazen, imi tamdyazt 

taqbaylit tamensayt d ti yedren s timawit, aṭas n laɛyub i d-tt-iḥuzan, yella 

wayen tezgel cfawat yedda d zman n tataut, am wakken i d-yesbadu ayagi 

BOUNFOUR Abdellah(1999;30)yenna-d:”ad nsemi dagi tamedyazt tamensayt d 

asenulfu udyiz yedren s timawit”(7). 

    4.talliyin i ɣef id-tɛeda tmedyazt taqbaylit tamensayt: 

Tamedyazt taqbaylit tamensayt tɛeda-d s kṛaḍ n talliyin anda isental-is ttilin 

ɣezzif-it sɛan assaɣ d umezruy d liḥala n tudert, gar yemyura i d-yewwin awal 

ɣef talliyin-a ad naf MAMMERI.M.(1991:19),yewwi-d awal ɣef talliyin n umhaz n 

tmedyazt taqbaylit, d akken talliyin-a tbeddilen deg yal tagnit imi cuden-t ɣer 

yineḍruyen n tmetti taqbaylit yenna-d:”amhaz n tmedyazt taqbaylit seg taggara 

n tasut tis 18 temmal-d s wudem amekdi ayen yurzen ɣer tmetti”(8). 

    4.1.tallit tamenzut:uqbel anekcum aṛumi: 

  

 (7)”on appel,ici,la poésie traditionnel la production poétique sous régime de l’oralité” 

  (8)”l’évolutions de la poésie kabyle depuis la fin du 18 sciecle traduit trés fidélement celle de la societé 

kabyle””  

“deg tallit-a fṛansa tekcem akk timura n lezzayer ala tamurt n leqbayel i 

yeqqimen”MAMMERI.M.(1989;49), deg wakkud-a imedyazen senfalayen ɣef 

wayen i ten-iceɣben, am umennuɣ gar teqbilin d yiderma, am wakken yettili 

wawal ɣef tesreḍt d teqṣiḍin n ddin d udekker s tugett ttawin-d ɣef wuguren n 

tmetti, gar yimedyazen i d-yufraren deg tallit-nni i yella YUCEF Uqasi. 

    4.2.tallit tis snat:d tin n unekcum aṛumi: 

Leqbayel deg tallit-a d wid i d-yeffɣen mgal acengu aṛumi, ḍrant waṭas n 

tnekriwin am tnekra n 1871 imi taneggarut-a d tin icuden ifassen-nsen, maca ur 

d asen tɣum ara imi-nsen imi aṭas n yimedyazen i d-yekren sakind agdud s 

yisefra, isefra i d-tt-awin urzen ɣer ṭrad d temḥeqranit n ucengu, gar 

yimedyazen n tallit-a i d-yufraren:Ccix Muḥend Ulḥusin, Si Muḥend Umḥend, 

Muḥend Saɛid Amlikec...atg. 

     4.3.tallit tis kṛaḍ d tallit send timunent: 

Anda tamedyazt yettwaḥebsen s wugur n timawit neɣ tin terra tsertit d tṛad ɣer 

deffir tebda tettnerni, imedyazen bdan deg tira n tmedyazt-nsen, d tallit yefkan 

azref i tlalit n waṭas n yisental n tmedyazt:tayri, lɣerba, timunent, 

zwaǧ...atg.MAMMERI.M.(75-76). 

ɣas akken tira d nettat i yejebṛen timawit i yellan ɣef yixef n tatut, maca ula d                                                                                               

                                                                                                        

                                                                 22                                             



                                                                                                Ixef n teẓri 

 

taneggarut-a tesɛa azal acku d nettat i d-tanga tamenzut i ɣef tbed tsekla                                                                        

taqbaylit, s lmendad-is i d-wḍent tewsatin n tmedyazt yemgaraden. 

5.tiwsatin n tmedyazt taqbaylit: 

      Yal asefru id-yewḍen neɣ i d-yettwagmren yesɛa assaɣ ɣer tikli n yal ass n 

tmetti taqbaylit, abeɛda ayen yettidir umdan, ɣef waya imgaraden yisental n yal 

tawsit deg tewsatin n tsekla, am wakken id-yenna deg tezwart n udlis-is 

tiwsatin timensayin n tmedyazt taqbaylit DJELLAOUI.M.(2007;5):”d tiwsatin n 

tmedyazt tamensayt i d-yettbegginen s ttbut ayen yedder umdan aqbayli n 

yiɣeblan d lfuruḥ”. 

      Tawsit  d tawil id-yemmalen addad n tudert n yemdanen, tabadut n yal 

tawsit tettili s tuɣalin ɣer usentel d tmuɣli ɣer unamek-is amatu, imi tinggura-

agi d tt-id yettemgaraden seg temnaḍt ɣer tayeḍ d ayen i yeǧǧan  kra n yisental-

is ur d-tt-banen ara, am wakken i d-tenna GALLAND.P.(1998;74):”yal mi ara 

naɛreḍ ad nesken tiwsatin n tsekla yellan nettmagar-d uguren akken ad nini 

dacu-tent ar ass-a”(9). 

      Tiwsatin n tmedyazt ugtent yal tawsit tesɛa isental d tulmissin yemxalafen, 

gar tewsatin n tmedyazt i d-yufraren ad naf: 

(9)”les quelques essais qu’on vient de tenter pour cerner des types d’ouvres illustre bien la difficulté de définir 

actuellement un genre litteraire” 

5.1.tamedyazt n tyemmat: 

D tamedyazt yerzan iḥulfan n tmeṭṭut, d wassaɣ-is ɣer ugdud-is amecṭuḥ, imi 

tayemmat d azamul n ttrebga, d tin yefkan azal d ameqqran i lecɣalat-is, deg 

tegnatin-a i tettaf abrid i usufeɣ n wayen yettwaneḍlen deg wul-is s tmedyazt i 

d-ttawi ɣef yiman-is, neɣ ɣef wayen tessaram i mmi-s, deg tegnit-a n usedwel n 

llufan ad naf tamedyazt tettwabḍa ɣef snat tewsatin: 

1.Azuzen: 

 d ṣṣenf n tmedyazt i d-ttawi tyemmat mi ara tebɣu ad tesgen llufan-is, yettili s 

ccnawi ḥninen mebla aẓawan, am wakken id-tt-id-yesbadu 

PAUL.Z(1983;91):”azuzen d tawsit n tmedyazt n tesggiwit yellan deg umaḍal i t-

cennu tyemmat”(10),am wakken yemgarad wawal n uzuzen seg temnaḍt ɣer 

tayeḍ llan wid i d-yeqqaren:ashuli, asberber, ahuzu, adewweh, maca anamek d 

yiwen d asgan n llufan. 

2.Aserqes: 

D tagnit i yettilin mi ara ad yekker llufan seg tguni, tayemmat ad teṭṭef mmi-s 

gar yifassen-is ad tesedhu ad tessarqas akken ad yeṭurec J.M.DALLET yefka-as 

kra n yismawen:astutuh, asjelleb, aceteddu.                                                                                                                                           

5.2.tamedyazt  n wakkud n uxeddim:                                                                                                                            

                                                                                                                                            
(10) “la berceuse, c’est un type poétique, d’extinction univirselle, chanté par la mére”

d tawsit nniḍen n tmedyazt d ttin i d-ttawin yergazen s wudem n ucewwiq deg 

tidma deg lawan i deg ferrun lecɣalat-nsen,ama deg uxxam, deg lawan n uẓeṭṭa, 

asendu, ttṛebga...atg, neɣ berra n uxxam am lawan n tmegra, aneggaru-agi d 

win i d-ttawin d ufrid neɣ d ugraw am:twizi n ldeḍ n uzemmur, yettili s ṣṣut 

ɛlayen, iswi-ines d asixfef n taẓayt n lecɣalat i d-asen yezzin am wakken id-

yenna DJELLAOUI.M.(2007;41):”icewwiqen-a llsas-nsen d tamedyazt d wawal 

yesɛan lemɛani, yekkaten ad d-yeslal tabɣest d lǧehd iffaden deg unnar n 

uxeddim”. 

  5.3.Tamedyazt n lfuruḥ: 

D tawsit taqburt d tin i d-ttawint tlawin deg tegnatin n lferḥ tettwabḍa ɣef kṛaḍ 

n yeḥricen, urar, tibuɣarin, azenzi n lḥenni. 

1-Urar: 

Yettili deg lawan n lferḥ am:zwaǧ, deg-s ttilint taɣratin, aẓawan, abendayer, 

tamedyazt...atg,am wakken i d-yenna DJELLAOUI.M.(2007;54)”urar d yiwen n 

wawal id-yemmalen inumak n unecṛeḥ d tuksa n lxiq, i yettwaqnen ɣer lleyru”. 

2-Tibuɣarin: 

 Tawsit-a ttawint-tt-id tlawin,s umata timɣarinyesɛan tirmit, yettili deg-s ṣṣut 

bla allalen-nniḍen, ttilin-t deg lawan n tuqna n lḥenni, ferru n yirden, leftil...atg. 

3-Azenzi n lḥenni: 

D win yemxalafen ɣef wurar d ttbuɣarin, imi tawsit-a tawin-tt-id yimedyazen 

yesɛan tirmit deg usefru, ur sexdamen ara deg-s allaen n ccna, am wakken 

yettili deg-s umɛezbar gar yimedyazen, tamedyazt-a d taqburt tettili deg 

tegnatin n lferḥ am “zwaǧ”am wakken id-yenna HAMRI 

DJAMAL,(2006;5):”tamedyazt n uzuzen n lḥenni, d ansay s wazal-is di tmetti-

nneɣ, yeṭṭef amḍiq deg yiwen wass, i ttraǧun yemdanen s ccuq, wagi d ass n 

zzwaǧ, mi ara yezweǧ yiwen deg tallit-nni, ass n lḥenni n yisli ad awin amedyaz 

ara ad icebḥen tagnit, ad yebdu azenzi n lḥenni ad yili wayeḍ ara s-d yettaran 

ṣṣut seg tama-nniḍen, nitniakken ad ttnaɣen s yisefra alamma yeɣli yiwen deg-

sen”isental i ɣef d-ttawin ccuden s umata ɣer tegnatin n tudert. 

5.4.Amɛezber: 

D tawsit n tmedyazt taqburt tettili gar sin yimedyazen, gar teslit d temɣart, gar 

snat n trebuyaɛ n yimedyazen, yettili s yiswi n uqeṣar, tikwal yettuɣal d imenɣi 

gar wid ur yemsefhamen ara, yal tama tekkat amek ara ad ifrir ɣef tayeḍ tawsit-

a tettili s tugett gar tlawin imi ttawint-tt-id s wudem ubriz am wakken id-yenna 

MAHFOUFI.M.(2006;149):”amɛezber d ccna n umjadel i yellan gar teslatin d 

temɣarin”(11) 

(11)”la joute chanté opposant les brus et les belles méres” 

5.5.Tamedyazt n wafrayen: 

d tamedyazt i d-yessugunen afrayen n tayri, ṣṣenf-agi n tmedyaztd win imu 

qqaren izlan. 

1-Izli: 

d ccna i d-ttawint tlawin deg tegnatin n wurar neɣ deg tala,am wakken i d-

tenna TASSADIT.Y.(1990;52):”izli d tamedyazt i d-yettawi yiwen fell-as s tegnit 

tantarast”(12),taneggarut-a d tin i d-ttawint tlawin waḥdsent anda ulac 

argazen,anegaru-a d win i d-yettasen fessus maca yettawi-d ɣef yiḥulfan n tayri 

yeṣfan, rnu ɣer waya talɣa n tmedyazt-a wazzilet tesɛa 04 neɣ 06 n yefyar. 

5.4.tamedyazt n tegrawla: 

      D tamedyazt i d-yettawin ɣef tilawt n tmurt deg lawan n temharsa, imi 

acengu aṛumi d win i yxedmen lbaṭel deg tmurt, dayen i yeǧǧan agdud ad 

yeffeɣ mgal acengu, s wayen imu yezmer, imedyazen ufan tamedyazt d allal n 

usaki, d tagnit i usufeɣ n yiḥulfan icuden ɣer tlelli d lḥerma d yizerfan id-asen 

yettwaksen, am wakken yella umennuɣ gar teqbilin imi timetti taqbaylit seg zik 

tettwabḍa d tiqbilin d yiderma d ayen i ueǧǧan amcaḥen d yimenɣi ad yili gar-

asent, seg tama nniḍen llant tegnatin anda i teksent ceḥani dukulent taqbilin 

ayagi mi ara ad yekcem lbarani ɣer tmurt, dayen i d-yessenkarayen tadukli ɣef  

(12)”l’izli est d’abord la poésie de l’individu” 

nnif d lḥerma, imi yal taqbilt tesɛa imedyazen-is, ineggura-a tikwal d nitni i 

ynecden ɣer yimenɣi, am wakken ttilint tikwal d izamulenn ferru n temsal,am 

wakken i d-yenna DJELLAOUI.M(2007;115):”deg unnar-agi i d-tettban teqbilt 

yesɛan irgazen n lettkal, amedyaz-a d yiwen seg-sen, yezmer ad yecɛel taftilt n 

umennuɣ, am wakken yezmer ad yessexsi ajajiḥ yeḍran”. 

6-taddeyanit deg tmedyazt taqbaylit tamensayt: 

        Tameddyazt n tesreḍt d yiwet n tewsit taqburt, d udem-nniḍen deg unnar 

n usenulfu n tmedyazt teṭṭef adeg wessiɛen deg tudert n umdan aqbayli, isefra 

n tmedyazt-a d wid yesɛan assaɣ meqqar ɣer tesreḍt, ttilin d asmekti ɣef wawal 

n Rebbi, s yiswi n uwelleh neɣ n usaki ɣef tidet yettrajun yal amdan am lmut, 

lawart, taẓalit,...atg, am wakken i d-yenna HADDADOU.M.A,(2012;168)”ccnawi 

n ddin ttilin deg laɛwayed am wakken ttilint deg tmettant, sɛan isefra d 

iɣezfanen asentel yettwaks-d ɣef tesreḍt:lxuf n lmut, zzhu n ddunit, lḥisab n 

uẓeka, d lewṣayat n nnbi”(13),ttawin-d d aɣen tamedyazt-a s wudem-nniḍen, deg 

tegnatin n lferḥ am:laɛwacar, deg remḍan d leǧwamaɛ...atg. 

       Ayen yeǧǧan ṣṣenf n tmedyazt-a ad d-ffeɣ seg yimi n yal amdan,maca lislam 

d win iḥuzan tanefsit n yemdanen ama d wid yeɣran neɣ wid ur neɣri ara d ayen 

i  ten yeǧǧan ad d-awin awal ɣef teqṣiḍin n ddin d wayen i d-yuzen yillu i  

(13) “les chants religieux accompagnent les fétes religieuses mais aussi les décés, il s’agit de longs poémes dont 

le théme est emprunté à la religion:craint de mort, vanité, épreuve de tombeau, intercession de prrophéte”         

Lɛibad-is,ttawin-ten-id s talɣa n usefru ama deg zzawiyat neɣ deg tlemmast n 

twacult am wakken i d-yenna NACIB.Y.(2009;29):”imesdurar n ǧeǧer s umata 

wid ur yeɣrin ara, snen aṭas n yisefra yemgaraden, iwumi sslen deg twinest n 

twacult deg tlemmast n tmetti”(14). 

      Ddin d win yuɣen yal tama deg tmetti taqbaylit, yettwanefk-as wazal abeɛda 

s ɣur lecyax d lawliyat ttunaḥsaben d iwṣilen gar umdan d uxellaq, am wakken 

id-yenna DJELLAOUI.M.(2007;95):”lecyax, ssadat, lawliyat d ṣṣalḥin, d wid s 

wayed tettamen tmetti s waṭas, d itni i d-iwṣilen gar umdan d uxellaq”, deg 

tewsit-a amedyaz d win id-yugmen deg tesreḍt amaynut i usefru aqbayli ama d 

agbur d yisental, neɣ seg tama n talɣa d lebni. 

Deg uḥric n yisefra i d-yettwagmren uffan dakken tawsit n tmedyazt-a 

tettwabḍa ɣef ukuẓ n leṣnaf: 

6.1.Adekker: 

      d awal i d-yekkan seg tutlayt n taɛrabt(al dikr),d ṣṣenf agejdan n tmedyazt 

taddeyanit, d win i d-ttawin yergazen s tuget ɣef tidma,ttawint-id d agraw neɣ s 

wudem ufrid, tamedyazt-a tcud ɣer tesreḍt, tesɛa isefra d imeẓyanen, deg-s 

ccna ttawin-ten-id deg tegnatin yemgaraden am wakken i d-tent-id yebder 

(14)”les montagnards du djujura et particuliérement les illetrés, connaissaient tous, et connaissent encor, à des 

degrés divers et en quantité variable, des poémes entendus dans le sercle familial ou dans l’entourage sociale” 

          29 

                                                                                                     



                                                                                                   Ixef n teẓri 

 

MAḤFOUFI.M:yettili udekker udekker deg tegnatin am:lmut, neɣ deg uxxam n 

lmerḥum, leǧwamaɛ, deg uxxam n Rebbi, deg lemqamat, deg wakud n ujdab 

yesɛan tawuri n udawi...atg. 

     “deg tegnatin n udekker yettuqut s waṭas uweḥed s Rebbi, axaṭer Rebbi 

yiwen ur yesɛi ara acrik nnig-s d netta id-ixelqen ddunit d laxert, yezmer i 

wayen ur yezmir yiwen”deg tezrawt n TERJEMANE.ZOUGARI(2010;42). 

     Yettili udekker deg uxxam n lmegget akken ad fken tabɣest i twacult n 

lmerḥum am wakken i d-ymeslay ɣef waya BASSET.H.(1920;190):”imedyazen 

ttawin-d d aɣen ameslay n ddin, mačči akken ad ilin ɣer win yemmuten: d ṣbbeṛ 

i ttaken i twacult-is”(15). 

     Iswi n ṣṣenf-agi n tmedyazt, d tagnit i deg i ṭalaben laɛnaya d ccafuɛa rraḥma 

d usmekti ɣef lqeḍra n Rebbi am wakken i d-yenna MAMMERI.M.:izen n 

udekker di llsas-ines d asmekti n yemdanen ɣef tidet n liman yeṣfan. 

6.2.tiqṣṣiḍin n ddin: 

     d ṣṣenf wis sin deg tmedyazt taddeyanit yesɛan talɣa ɣezzifen seg 100 ɣer 

500 n yifyar, isental-is ttawin-d ɣef tedyanin n umezruy n yinselmen, ttuɣalen 

ɣer tallit n lanbiya d ṣṣalḥin, akken ad ssulɣen tiqṣiḍin yeḍran ama d tegrawliwin 

gar yenselmen dyimɣeṭsen neɣ ineḍruyen yessewhamen, am teqṣiḍt n sidna  

(15)”ces oraisons funébre peuvent étre faites aussi par des poétes;mais alors, ce n’est plus en présence du 

mort:ce sont des consolations adressées a sa famille” 

ɛisa, sidna yucef...atg, rnu ɣer waya wid i d-yettawin tamedyazt-a mačči d 

menwala, maca  d wid yesɛan tamusni neɣ wid itent ilemden yakan, ttawin-

tent-id s wudem n tmedyazt akked d tesrit akken ad ssiwḍen izen n ttṛebga d 

tmusni d ussebggen n lqeḍra n yillu d tebɣest n lanbiya d ayen i yeǧǧan timetti 

taqbaylit ad ttefk azal i tewsit-a am wakken id-yenna NACIB.Y.(2006;04):”azal n 

tidukla d ṣṣfa n tnefsit n lanbiya,...tiqṣiḍin yettwacnan neɣ id-yettwaḥkan_isefra 

iɣezfanen ɣef Yussef d Mussa_ttbegginen-d tamuɣli taseklant iṣeḥan deg yidles 

n tmetti taqbaylit”(16). 

    Imedyazen deg tewsit-a ttawin-d ɣef tesiḍin n tesreḍt, rnu-as kra n tlufa n 

usugen ur nezmir ara ad ilint deg tilawt, am wakken i d-ttawin ɣef umezruy n 

ṭrad am teqṣiḍt n 71, d yisefra i cuden ɣer tegrawla yesɛan tawsit n teqsiḍt 

amedya isefra n Muḥend Saɛid Amlikec, am wakken i d-yenna 

BELLIL.Y,AREZKI.D,(2012;59.60):”Muḥend Saɛid Amlikec yewwi-d asefru 

ɣezzifen yesɛan 158 d afyir yettwabna ɣef snat n tunṭiqin a/b, yettwabda s 

wawalen n tesreḍt, s sebba n tezrirt n yidles aṣufi di zawiya”(17).md asefru n 

trad 1847 anekcum n Marican Biju ɣer Wad Saḥel. 

 

(16)”importance de la piété et de la pureté interieure que symbolise le prophéte, enfin deux”histoire chantées 

ou récitées_longs poémes sur Joseph(youcef)et Moise(Moussa)_représentent un type littéraire fréquent dans 

la culture populaire kabyle”. 

(17)”Mohand Saîd composa un long poéme de 158 vers à deux assonances a/b ouvert par une formule 

religieuse, à couse de son influence par la culture soufie des zaouia”. 

6.3.tamedyazt taṣufit: 

     D awal i d-yekkan seg taɛrabt(taṣṣawuf), d ttawsit i d-yufraren s wudem 

ubriz deg tsekla n taɛrabt, tban-d s waṭas deg lqern wis kṛaḍ d wis ukuẓ,ɣas llan 

yimedyazen iqbayliyen yettwasnen s ṣṣenf-agi n tmedyazt taddeyanit, maca 

drus maḍi i d-yewḍen deg wayen isefran, imi lɛib n tatut ur yezgil ara timawit 

yegla s waṭas n wayen i d-ilulen deg wannar n tsekla abeɛda tawsit n tmedyazt, 

gar yimedyazen iṣufiyen i yettwasnen s tewsit-a Ccix Muḥend Ulḥusin..atg. 

Imedyazen iṣufiyen d wid yesɛan tarrayt ixulfen ɣef wid yurez lliman ɣer 

uxellaq, imi amedyaz aṣṣufi d win i yesseǧhaden assaɣ-is ɣer ddin s wudem 

ufrid am wakken i d-yenna DJELLAOUI.M.(2007;104):”iṣufiyen sɛan tarrayt-nsen 

tufridt, deg wassaɣ yellan gar-asen d ugellid i ten-id-ixelqen, ttmudun tarwiḥt-

nsen d asfel ilmend n liman i ten-yessalayen d tisedarin d yiswiren, iwakken ad 

leḥqen lebɣi n uxellaq”. 

6.4.lemdeḥ addeyani: 

    d ṣṣenf n tmedyazt taddeyanit, lemdeḥd awal ajenṭaḍ i d-yekkan seg tutlayt n 

taɛrabt(almedh)anamek-is: d abdar n ccan n yemdanen s ussebggen n yiberdan 

d ṭṭbayeɛ yelḥan i sɛan, ṣṣenf-agi n tmedyazt bḍant yimedyazen ɣef sin n leṣnaf: 

1.lemdeḥ n lanbiya d ṣṣaḥaba: 

     Asentel-a d win imu rran lewhi waṭas n yimedyazen deg-s salayen deg wazal  

n lanbiya d ṣalḥin ttcekkiren tabɣest d ṭṭbayaɛ ikesben, s yes i sseǧhaden lliman 

deg ulawen-nsen, ɣef waya tamedyazt-agi tban-d s waṭas deg tmetti taqbaylit 

tamensayt, imi isefra i d-yettwagmren yettban-d deg-sen lemdeḥ am wakken d 

tugniwin, imi awalen n nnbi d yisem n Rebbi ttalsen-d deg yal tafyirt neɣ deg yal 

taseddart. 

2.lemdeḥ n lecyax d lawliyat: 

    d asentel-nniḍen ixulfen tamsalt n lemdeḥ n lanbiya d ṣṣaḥaba, d ṣṣenf-

nniḍen n tmedyazt yuɣen amkan deg unnar n usnulfu n tmedyazt taddeyanit, 

imi timetti taqbaylit seg zik d tin yettamnen s lemqamat d lecyax d lawliyat, 

rran-asen azal meqqar ttwaln-ten d sut laɛnaya d lbaraka am wakken i d-yenna 

DJELLAOUI.M.(2007;108):”imi lecyax d lawliyat lakk d wid iteddun ɣef ufus-nsen 

sɛan azal meqqar di tmetti taqbaylit tamensayt, iimdanen ttwaln-ten deg uswir 

aɛlayan, xulfen laɛbad n menwala s lberhan lakk d lqeḍra i d-asen-yettwaznen 

seg yigenwan”, ɣef waya imedyazen rran azal i lemdeḥ n lecyax d lawliyat ɣas 

tikwal imedyazen-a ssawaḍen tiktiwin i yzemren ad fɣent i tilawt, d akkan Ccix 

yezmer ad iseḥlu imuḍan neɣ ad iwali ayen ara yilin ɣer yimal. 

Seg yisental d tewsatin yemgaraden i tesɛa tmedyazt taqbaylit tamensayt, ayagi 

dayen i d-yesslalen tulmissin yegten, gar-asent ad nebder: 

7.tulmissin n tmedyazt n teṣreḍt: 

       Ayen yettwabnan deg tsekla taqbaylit tamensayt yella lsas-is d timawit i  

yettunaḥsaben d tawil agejdan s yes-s i ttemsefhamen, i sawaḍen tikta, d ayen i 

yeǧǧan tamedyazt timawit ad teqqen ɣer wakkud d wadeg i deg yettili umdan, 

tamedyazt tamensayt tella d asugen n yiḥulfan n yemdanen, anda tella deg-s 

timawit d ticreḍt tageǧdant am wakken i d-tettak i uḍris kra tulmissin id-tt-

yessemgiriden ɣef win yuran neɣ win ikecmen deg wallalen n taywalt. 

      -tamedyazt n teṣreḍt d ttin yemgaraden ɣef tewsatin-nniḍen n tmedyazt, 

maca tulmissin-is d tt-id i d-yettbanen seg tmuɣli tamezwarut ɣer usefru. 

     -asefru addeyani ttbanen-d deg-s wawalen n tesreḍt i d-yettalsen di yal 

taseddart neɣ deg yal afyir, tulmissin-agi ttbanent-d s wudem ubriz deg wayen 

yura DJELLAOUI.M(2007;110). 

     -tamedyazt taddeyanit tettwabna ɣef waṭas n wawalen ijenṭaḍen i as-yekkan 

si  tutlayt n taɛrabt. 

    -tugget n yisefra n ddin, tejber-iten-id cfawa n uɣref, wid i ten-id yesnulfan ur 

ttwasnen ara, ddan yismawen-nsen deg umezyab n tatut. 

   -talɣa d ugbur n tmedyazt taddeyanit ttewaḥuzen s laɛyub n timawit, abeɛda 

isefra ɣezzifen am teqṣiḍin anda ɣellin wawalen, ttbedilen yefyar d yinumak. 

    -asugen asefran yettruẓu ẓẓerb n tillawt, yeslal-d tikta yessewhamen ur 

yettawi lmizan n uskud neɣ n wallaɣ, am yineḍruyen di teqsiḍt, neɣ tigayawin di 

lemdeḥ ɣef lecyax d lawliyat. 

8.awal ɣef tesleḍt tasentalant:Uqbel ad nɛeddi ɣer uḥric n tesleḍt ad naɛreḍ ad 

d-nawi awal ɣef tesleḍt tasentalant imi aṭas n yinagmayen i d-yemeslayen ɣef 

ṣṣenf-a n tesleḍt gar-asen:GARDE.T.J,TODOROV.Z,MAURICE DELCROIX d 

FERNAND HALLYNE,ANDRé PICARD...atg,imi aṭas n leṣnaf n tesleḍt i yellan, tella 

tesleḍt n talɣa:gar wid i d-yemeslayen fella-s:BARTHE,G.GENETTE...atg,tasleḍt 

taseklant...atg,nekkni tasleḍt i nefren d”tasentalant”tibadutin fell-as tuqtent 

gar tid i d-nefren fell-as: 

   8.1.tasleḍt tasentalant:”d tasleḍt n yiwen neɣ ugar n yegburen n uḍris, akken 

bɣun ilin  d isental imeqqranen am(tayri, tileli, tamettant...atg.)neɣ isental ur 

nesɛi ara azal(agiṛṛu, tagida,(...), isental igejdanen d wid meẓẓiyen(...)d tesleḍt n 

yiwudam(s umata iwudam igejdanen)”(1).(amagrad n HéBERT Louis),”tasleḍt n 

yeḍrisen iseklanen”,2004,Tasleḍt tasentalant d tin yettwabḍan ɣef sin am 

wakken iten-id yebder(deg umagrad-is ANDRé Picard sb23.24). 

1.tasleḍt taggayant:”tettban-d, am tɣessa taklasikit n tesleḍt n ugbur, 

tettwabna s lmendad n ugraw imu qqaren agraw n tesleḍt taggayant, i 

yeseɣtayen aḍris, daɣen i yetteksen allusen isentalanen id-yettwaɛawaden, 

tettejmaɛ aḍris akken ad-tt-ɛedi ɣer uqɛad n yisental”(BARDIN,1989,2009)(2). 

(1)”l’analyse thématique, au sens large, et l’analyse d’un ou plusieurs contenus du texte,de quelque ordre qu’il 

soient:de grand thémes(amour,liberté,mort,ect)ou ou théme le plus prosaîque(cigarette,table,voire genre 

grammaticaux,temps verbaux(..);de théme principale au plus mineure,de l’atat au processus(...)et l’analyse des 

persennages(plus exactement des acteurs”. 

(2)”l’analyse catégorielle est vue comme la forme classique de l’analyse de contenue elle est réalisée a partir 

d’une grille,dite grille d’analyse catégorielle,qui de balayer le texte et de repérer les répétitions fréquentielles 

2.tasleḍt uqewem:tettwasuql-d seg tmarikanit s”tesleḍt n wayen yesɛan 

azal”akken ad qisen anerni n yimesli, ɣef lmendad n tɣawsiwin neɣ n yisental id-

yesenfalayen”(3).BARDIN,(1989,2009). 

9.Anamek n tmiḍranin tigejdanin n tesleḍt tasentalant: 

Iḍrisen n tsekla akken ma llan ama d widn(tmedyazt,tasrit)wid n timawit neɣ 

wid yettwarun ttwabna-n ɣef”usentel”i d-yemmalen ɣef wacu id-yettmeslay 

uḍris-nni, imi asentel deg tmedyazt yesɛa azal d ameqqran maca s yes-s i 

nezmer ad negzu iḥulfan n win ysefrawen. 

9.1.tabadut n usentel: 

     Tibadutin ɣef usentel ugtent ama deg yisegzawalen neɣ idlisen,d 

yimagraden...atg,BOUNFOUR.A, d yiwen seg yimyura i d-yewwin awal ɣef 

usentel d limarat-is yenna-d d akken”asentel yeslalay-d ilqiden neɣ yettban-d 

yes-sen,alqid d tayunt tameẓyant i d-yufraren akk,timinegt tettwelih ɣer 

usentel, mebla yes-s tettili d awal kan yeqqen ɣer tɣawsa neɣ ɣer 

tmiḍrant”BOUNFOUR.A.(1999;48)(4). 

(3)”l’analyse de l’évaluation,littéralement traduite de l’américain par l’analyse d’assertion évaluative pour bute 

de mesurer les attitudes du locuteur a l’égard d’objets au sujet desquels il exprime”. 

(4)”un théme engendre des motifs ou se manifeste à travers eux-le motif est la plus petit unité 

supérieure,l’est(...)évoque ou présuppose le théme sans lequel il n’est qu’un non référent à un objet ou à 

concept. 

Asentel yemmal-d tiktiwin yemgaraden, maca asentel yezmzer ad iban: 

-deg wawalen yettwasmersen deg uḍris(ad yili d usrid). 

-deg unamek(ad yili d arusrid). 

        Am wakken id-tenna GARDES-TAMIN.(1998;314-315)”asentel yemmal-d 

tikti am tayri, tamettan, aslali, agama...atg, ara yettwasemrasen s wudmawen 

yemxalafen deg tẓekka(...)isental n tẓekka-a d uffiren, d arusriden, ur yeqqin ara 

ɣer umeskar, id-yettbanen s tidet, isental yellan d imadwanen, d imaynuten 

keččmen deg talɣiwin timaẓlayin, awalen-a ma yella ttuɣalen-d s waṭas deg 

tẓekka, zemren ad ilin d awalen isental, ma yella ugten deg tẓekka(...)iferdisen-a 

mmalen-d ayen imu qqaren limarat n usentel”(5). 

Am wakken d aɣen itt-id-yesbadu MAURICE DELCROIX d FERNAND 

HALLYN(1995;96)”asentel d aferdis anamkan i d-yettalsen deg uḍris neɣ deg 

ugraw n yeḍrisen”(6). 

(5)”le mots(théme)désigne un concept, une idée, comme l’amour, la mort,la création, la nature,ect...qui va étre 

développée sous différentes formes dans une oeuvre(...)les thémes d’une oeuvre,qui sont souvent sous-jacent 

ou formulés indirectement,nes’identifie pas avec sont sujet, qui est clairement affirmé,les thémes qui sont 

abstraits et généraux,s’incarnent dans des formes concrétes et particuliéres à travers la matériel 

linguistique,...,certain de ces mots sont récurrents et peuvent constituer des mots thémes,s’ils sont parmi les 

plus fréquents de l’oeuvre(...)ces éléments constituent ce que l’on appelles des thémes,motifs”. 

(6)”le théme est un élément sémantique qui se répéte a travers un texte ou un ensemble de textes” 

9.2.limarat n usentel: 

Inagmayen i d-yewwin awal ɣef limarat n usentel(motif)deg wahilen-nsen ugten 

yal yiwen amek i d-yesenfali, s yifakulen yemgaraden, ɣef waya, ɣef waya 

naɛreḍ ad nefk kra seg tmuɣliwin-nsen yettwabnan ɣef waya: 

Limarat n usentel:d tid yesɛan azal deg uḥric n tesleḍt tasentalant, maca 

limarat n usentel-agi ttilit-d s unadi ɣef yeḥricen imecṭaḥ isehlen i ufham,s yin 

akkin ɣer yeḥricen yuɛren i usegzi akken ad yettwakes unamek, am wakken id-

yenna TOMACHOVSKI(limara n usentel tssebggan-d iḥricen n unamek id-

yettban-n deg teɣzi n uḍris, neɣ deg wayen yerzan tasekla(asentel n 

lmut),limarat d usentel ttasen-d d iḥricen i yettemṭafaren, d wamek id-ten-id 

qqaren”TODOROV.Z.(1972;283-284)(7). 

Am wakken d aɣen i ttunaḥsabent limarat n usentel d iḥricen mezziyen maḍi, 

id-yettwasulɣen deg uḍris neɣ deg tefyar n yal aḍris, am wakken i d-yenna ɣef 

waya TOMACHOVSKI deg wawal-is yenna-d”yal tafyirt tesɛa limarat-is, lmeɛna-s 

d aḥric amectuḥ maḍi n tɣawsa tasentalant”(TODOROV.Z.1972;281)(8). 

(7)”le motif théme, cette derniére notion désigne une catégorie sémantique qui peut étre présenté tout au 

longue du texte, ou méme dans l’ensemble de la littérature(le théme de la mort),motifs de théme distinguent 

avant tous par leur degré d’abstraction et partant, leur puissance de dénotation” 

(8)”chaque proposition posséde son propre motif”c’est-a-dire ce qui est la”plus petite particule du matériau 

thématique” 

Llan d aɣen wahilen n J.P.RICHARD anda i d-yessebggen anerni n tarrayt 

tasentalant d tesleḍt n tmeslayt n umaru.deg tɣuri tameẓyant,ma nebda deg 

“tesleḍt n tegnatin tiḍarsanin akken ad naweḍ ɣer tɣessiwin tisentalanin”. 

J.P.RICHARD yebɣa ad yessebggen tulsiwin, am uferreq n tayyunin n 

tummest(lemɛani) id-yemmalen talɣa taɣessantdeg uḍris, n lebɣi neɣ n tekti ur 

nettbeddil ara”JEROM.R.(1997;55)(9). 

9.3.Assaɣ yellan gar usentel d limarat-is: 

9.3.1.Amwalan:d win id-yettbanen s wudem (usrid), dwin id-yekkan seg 

wawal”awal”, dayen yettilin s timawit neɣ dayen yettwarun am wakken i d-

yettwabder deg usegzawal n LAROUSSE BORDAS(1967;277)(10). 

Awal d lḥes neɣ d agraw n leṣwat neɣ n tefyar i d-yeslalayen tayunt tufridt, i 

yzemrenad tetwaseqdec deg waṭas n tunṭiqin n tmeslayt”,neɣ d agraw n 

wawalen yerzan yiwet n taɣult am(tayri,trad,zwaǧ...atg).yesɛan yiwen n 

unamek, tikti n uḍris deg-s tettban-d seg wawalen yesɛan assaɣ ɣer tekti 

tamatut. 

(9)”les travaux les plus récent de J.P.RICHARD attestent l’évolution de la démarche thématique vers l’analyse 

minutieuse des traites du langage de l’écrivain.ainsi,dans micro lecteur, c’est en partant”de l’analyse des faits 

textuelle pour rejoindre les structure thématique”,(...)J.P.RICHARD tent de repérer ...,les répititions comme les 

disséminations d’élément des sens qui relévent la forme structurent, au niveau du texte,d’un désir ou d’une 

obsession”. 

(10)”mot groupe de son ou de lettre formant une unité autonome, susceptible d’étre utilisés dans les divers 

énoncés d’une langue” 

9.3.1.Anamkan 

Awal-agi yettwasudem-d seg wawal”anamek”, yemmal-d lmeɛna n uḍris s 

lekmal-is, anamek-agi d win i nezmer ad negzu deg tikti n uḍris neɣ deg usentel-

is, aneggaru-a yettili s tɣuri n usefru neɣ n uḍris akken ad nessiweḍ ad negzu 

ɣef wacu i d-yettmeslay akken ad nekkes limarat n yal asentel ama d(tayri, 

tṛad,tasreḍt...atg) i yellan s wudem arusrid. 

 

 

 

 

 

 

 

 

 

 

40 



        

          Ixef 

            n 

        tesleḍt 



                                                                                                Ixef n tesleḍt 

42 
 

 

Tasleḍt tasentalant n yisefra:deg uḥric-a ad naɛreḍ ad nexdem tasleḍt 

tasentalant i kra azal n mraw d sin(11), deg-s  ad ne ssuleɣ asentel, limarat n 

usentel, d wassaɣ yellan gar limarat-a d usentel n tesreḍt. 

Asefru 01 wis(yan):       

Asentel n usefru:Muḥend Saɛid Amlikec deg usefru-a yemdeḥ jeddi-s Sidi Ɛli 

Uɛebḍella, ibeggn-d, d akken argaz-a d amdan yesɛan azal d wawal. 

Limarat n usentel:deg usefru-a ad d-nekkes kra n wawalen  igejdanen id-

yessebggan-d”tasreḍt deg usefru-a am:wawal n Sidi d win imu qqaren s waṭas i 

yemrabḍen yesɛan azal, llan d aɣen wawalen i d-yessebgganen lemdeḥ:bab n 

yisem mechur, d lɛinser werǧin iqqur, deg lḥuḍna i d-yettferfir. 

Assaɣ yellan gar limarat-agi d usentel n tesreḍt:d anamkan: maca amedyaz 

yessbeggn-d azal n Sidi Ɛli Uɛebḍella imi netta i yeṭṭfen zzawiya i yellan deg 

lɛerc n At Mlikec deg-s yeslmad ayen yurzen ɣer ddin, d ayen i d-t-yeǧǧan ad yili 

mechur, ayagi dayen negza s wudem arusrid. 

Asefru wis 02(sin): 

Asentel n usefru:d amdeḥ n jeddi-s Sidi Ɛli Uɛebḍella. 

Limarat n usentel:A Sidi,A lbay fi teddunt lemḥal, i d-ak-fkan d At Rebbi, alarmi 

k-rekbent leḥwal. 

Assaɣ yellan gar limarat-agi d usentel n tesreḍt:d anamkan, maca Negza d 

akken laɛnaya i yekseb Sidi Ɛli Uɛebḍella d Rebbi i d-as-tt-yefkan alammi yuɣal  

yesɛa azal, seg tama nniḍen yenna-d awal n “leḥwal”i d-yettbegginen kra n                                                                                                                              

lewṣayef i yesɛa umrabeḍ am(tuba, sber...atg). 

Asefru wis 03 (kṛaḍ): 

Asentel n usefru:deg usefru-a Muḥend Saɛid Amlikec, yessbeggn-d iḥulfan n 

leḥzen ɣef lmut n jeddi-s Sidi Ɛli Uɛebḍella, maca yesɛa azal d ameqqran ɣur-s, 

acku d netta i d-as-d yeǧǧan abrid-nni i yeḍfer, am wakken id-yewwi asefru-a s 

wudem n udekker ɣef lmut-is, d ucekker n lewṣayef-is. 

Limarat n usentel:deg usefru-a ad naf kra n wawalen igejdanen sebgganen-d 

asentel n “lmut” am:ḥzen a yul, iɣab leqṭeb n cceṛṛaḥ, ufiɣt deg tegnit yeḍreḥ, 

lekfen d amellal, tamdelt tefseḥ, ɣer wanda ur d-nettuɣal, am wakken daɣen i 

sɛan wawalen-a assaɣ ɣer usentel n tesreḍt, maca awalen-a(llekfen d amellal, 

tamdelt...atg)sebgganen-d laɛwayed i saxdamen yinselmen i win yemmuten, 

yerna ibeggn-d deg ufyir aneggaru yiwen n ubrid i yellan d azref n yemdanen 

akken ma llan d”lmut”, d adeg n lebda. 

Assaɣ yellan gar limarat-a d usentel n tesreḍt:d amwalan maca negza deg 

usefru-a asentel n tesreḍt s wudem”usrid”. 

Asefru wis 04 (ukuẓ): 

Asentel n usefru:yewwit-id ɣef lḥeǧǧaǧ mi i d-uɣalen deg uxxam Rebbi, imi 

yettqabal-iten s yisefra d wawal ziḍen, am wakken yestaqsay ɣef win ur d- 

yuɣalen ara imi ahat d turuḥin i yuḥ, neɣ yemmut deg uxxam n Rebbi. 

Limarat n usentel: limarat id-yessbgganen asentel n usefru: lɛeslama ay At 

Lḥeǧǧaǧ, win ɛzizen anda d-teǧǧam, Ɛarafa, asif n nil. 

Assaɣ yellan gar limarat-a d usentel n tesreḍt: d amwalan imi deg wawalen-nni  

i d-yettwabdren”lḥeǧǧaǧ, Ɛarafa, asif n nil” urzen ɣer wayen xedmen 

yinselmen, limarat n tesreḍt deg usefru-a negza-tent s wudem usrid. 

Asefru wis 05(smmus): 

Asentel n usefru: amedyaz-a yemdeḥ Ccix Aḥeddad maca ddren deg yiwet n 

tallit, iwala tabɣest i yesɛa d wassaɣ-is ɣer ddin. 

Limarat n usentel: deg useru-a llant limarat i d-yessebgganen asentel n usefru 

am : d ṭṭayaɛ, isem-is mucaɛ, dakara ma fi lǧuda. 

Assaɣ yellan gar limarat-a d usentel n tesreḍt: d anamkan, imi awalen-

agi:lǧuda, ṭṭayeɛ, isem-is mucaɛ, qqaren-ten-id i win yurzen ɣer ddin. 

Asefru wis 06 (sḍis): 

Asentel n usefru: asefru-a Muḥend Saɛid Amlikec yewwit-id ɣef yiman-

is(yemdeḥ iman-is), anda id-yessebggen dakken netta d win yeɣran leqran d 

taɛrabt seg wassen yella d ameẓyan, am wakken i d-qqaren d akken amedyaz-a 

d win i d-iḥuǧǧen acḥal n tikwal. 

 Limarat n usentel: deg usefru-a ad naf kra n wawalen id-yessebgganen limarat 

n usentel i d-nebder yakan am: Sidi Saɛid d aneɛmar, seg lɛilm ala yeqqar, 

leqran zik i ten-iheǧǧa, izga d ddin d aneḍḍar, lḥiǧǧa. 

Assaɣ yellan gar limarat-a d usentel n tesreḍt: d amwalan, maca issbeggn-d 

+6assaɣ-is d ddin s wudem usrid. 

Asefru wis 07(sa): 

Asentel n usefru: d amdeḥ n Sidi Ɛebdelkrim deg sin n yefyar imezwura, deg  

 Ukkuz n yefyar ineggura, yendeh s lawliyat, d Wat Rebbi akken ad-ten ɛasen. 

Limarat n usentel:kra n limarat id-yessebggan-d asentel i ɣef i d-yewwi asefru: 

A lxetyar, Ay itbir, iɛus-ik jeddi-k, Sidi lmufeq wer k-iǧǧa, At Rebbi...atg. 

Assaɣ yellan gar limarat-a d usentel n tesreḍt:d anamkan: imi irgazen i d-

yebder  d wid iḍefren ddin akken iwata. 

Asefru wis 08(ṭam): 

Asentel n usefru: iban-d deg usefru-a d akken Muḥend Saɛid Amlikec, indeḥ s 

Rebbi d ssadat, yerra-asen azal d ameqqran imi d sut lbaraka d lberhan, ttrajun 

deg-sen ayen i d-ten inefɛen. 

Limarat n usentel: llant deg usefru-a limarat id-yessebgganen asentel i ɣef 

yettwabna usefru am:llah llah ya rǧal lexfiya, ya ahl ttuqa wa ddin, ya ssyadi. 

Assaɣ yellan gar limarat-a d usentel n tesreḍt:d amwalan macca llan wawalen 

id-yessebggnen tasreḍt s wudem usrid. 

Asefru wis 09(ṭza): 

Asentel n usefru:deg usefru-a amedyaz yeḍleb laɛnaya ɣer yiwen n Ccix abaḍni 

imu qqaren Belɛebbas Ucrif. 

Limarat n usentel:ad ttreɣ jeddi, Belɛebbas Ucrif, mechur yise-is. 

Assaɣ yellan gar limarat-agi d usentel n tesreḍt:d anamkan, maca Belɛebbas 

Ucrif d yiwen n Ccix yesɛan assaɣ ɣer ddin n lislam, anamek n tesreḍt deg 

usefru-a negza-t s wudem usrid. 

Asefru wis 10(mraw): 

Asentel n usefru:deg usefru-a Muḥend Saɛid Amlikec igelm-d lbaṭel i texdem  

fransan anda i yeḍleb deg Rebbi d ssadat d wid yesɛan lbaraka akken ad-ten i d-

ssufɣen deg lmeḥna i deg llan, iban-d d aɣen wudem n uweṣṣi, d ussebggen n 

taggara n wid yemmuten ɣef tmurt-nsen, am wakken i d-yebda asefru-is s 

umdeḥ n nnbi. 

Limarat n usentel:deg usefru-a llan kra n wawalen i d-ibeggnen assaɣ meqqren 

i yesɛa umedyaz-a ɣer ddin(lislam)deg-sen: ṣṣlat ɣef-k a nnbi ay ucbiḥ, ttesbiḥ, 

lmiḥrab, ay ul-iw ilik d unṣiḥ, teɣliḍ a ccbab, d lmesk ay yettriḥ, ahat di lgǧennet 

yettmerriḥ, a Sidi Ɛli siwel ay ucbiḥ, A Rebbi efk-aneɣ ttesriḥ, ad ttreɣ rǧal afriḥ, 

settin ḥzab, ad neḍleb rrǧal ǧerǧer, selk-aneɣ seg lweḥla. 

assaɣ yellan gar limarat-a d usentel n tesreḍt: d amwalan, maca awalen n 

tesreḍt deg-s banen-d s wudem usrid, ayagi iban-d deg wawalen i 

yettwasmersen deg usefru. 

Asefru wis 11(mraw yan): 

Asentel n usefru:asefru-a s umata yettmeslay-d ɣef ‘Wat Bu Wadu”d tebɣest i 

sɛan maca qublen acengu, fkan azal i lǧihad d nnif d tirugza, yessbeggn-d 

tiwuɣa n ṭrad, ibder-d”Muḥend At Lqaw”mi yemmut ɣer tmurt, yenna-d d 

akken d lǧennet i d-adeg-is, am wakken i d-yebda asefru s umdeḥ n nnbi, 

yendeh ɣer Rebbi s ddaɛwat akken ad yenṣer agdud aqbayli, anida yendeh s Ɛli 

d ssuḥaba akken ad-ten ɛiwnen i wakken ad awḍen ɣer timunent, seg tama 

nniḍen yettcemit acengu aṛumi akken ad yefk tabɣest i ugdud-is. 

Limarat n usentel: ayen id-nekkes deg usefru-a d limarat:sslat ɣef-k a nnbi ay  

ucbiḥ, lɛed n ttesbiḥ, lmiḥrab, lǧennet, ay agellid nnaḍer, deɛɛeɣk s saḥaba, d 

Ɛli yedben imeɣṛab,A Mḥa leqaw melliḥ, d aḥerbi, afransis-nni  akeddab. 

Assaɣ yellan gar limarat-a d usentel n tesreḍt:d amwalan maca awalen n 

tesreḍt banen-d s wudem usrid. 

2-Amek id-ttban tesreḍt deg tmedyazt n Muḥend Saɛid Amlikec: 

        Seg tesleḍt tasentalant i nexdem i yisefra n Muḥend Saɛid Amlikec, ibanaɣ-

d d akken”tasreḍt”d tin i d-yellan deg waṭas n yisental, maca amedyaz-a d 

amrabeḍ yerna yeɣra awal n Rebbi, dayen i yeǧǧan tasreḍt ad tili deg tuget n 

yisefra-is, rnu ɣer waya igelm-d tarẓeg n wussan i yedder netta d yimezdaɣ n 

lɛerc-is deg tallit-nni d lbaṭel, zzur, timḥeqranit...atg, imi acengu yeqwa seg yal 

tama, ama seg yiserdasen neɣ leslaḥ, imezdaɣ n Lɛerc n At Mlikec ur sɛin ara 

allalen s wacu ara qablen, ɣef waya i d-yekker Muḥend Saɛid Amlikec s 

tmedyazt i yessaweḍ ad-ten yesdukel, yessutur deg-sen ad sɛun tabɣest akken 

ur ttaken ara afus ɣef tmurt-nsen, yeqqar-asen akken i d-yenna Rebbi deg 

wawal-is”win ara yemten d amǧahed ɣef tmurt-is ad yekcem ɣer 

lǧennet””yessawal ɣer uzbu s yisem n ddin”, am wakken i d-yebder acḥal n 

tikwal”lmut”deg yinawen n tmedyazt-is”labuda lmut ad tili”yesmektay-iten-id s 

yes-s imi d tin yuran ɣef yal amdan. 

       Seg tama-nniḍen ideɛu ɣer Rebbi d nnbi d ṣṣelaḥ, neɣ ssadat d lawliyat, 

yettwali-ten d wid yesɛan lqeḍra akken ad-ten smenɛen seg ufus n ucengu 

aṛumi.   

 S tmedyazt n tesreḍt d aɣen yessawaḍ ad yejmaɛ lḥeǧǧaǧ akken ad ddun s 

axxam n Rebbi, imi d netta id-ten yettawin, yesɛa azal d ameqqran gar-asen imi 



                                                                                                Ixef n tesleḍt 

48 
 

 

yes-sen abrid n Rebbi, yerna d amrabeḍ. 

      S tmedyazt n tesreḍt, yessawaḍ ad yefru timsal ama i yimezdaɣ n lɛerc-is, 

neɣ wid n tmura-nniḍen imi d baba n rray d wawal, d ayen i yeǧǧan medden 

ttqadaren, ttcawarent ɣef yal taluft. 

3-aẓayer n Muḥend Saɛid Amlikec: 

         Imedyazen deg tmetti taqbaylit tamensayt d wid yesɛan azal d ameqqran 

d nitni i yrefden iɣeblan n tmetti, imi yal taqbilt neɣ yal taddart tesɛa 

imedyazen-is i yellan d imallalen fell-asen, am Yusef Uqasi n At Jennad, Ccix 

Muḥend Ulḥusin n Taqa, d Muḥend Saɛid Amlikec n Yiɛeggacen...atg. 

        Tawuri n yimedyazen-a temxalaf ɣef twuri n yemdanen n menwala, imi 

tuget deg-sen d wid yeɣran awal n Rebbi, snen amek teddunt temsal n tudert, d 

ssut wawal d rray d ayen i d-ten yeǧǧan ad d-ilin d aqqeru ɣef laɛrac-nsen, 

alammi uɣalen d sut lbaraka ṭṭalaben-ten i ferru n tila d yiɛewwiqen i yettilin 

gar teqbilin neɣ way gar-asen, ayagi d ayen i d-ibanen deg tɣuri-nneɣ i yisefra n 

Muḥend Saɛid Amlikec i d-aɣ yeǧǧan ad naɛreḍ ad nẓer d acu i d-aẓayer-is deg 

tallit-nni i deg yedder: 

3.1.Amrabeḍ: 

Muḥend Saɛid Amlikec yefruri-d seg twacult n yimrabḍen, yeɣra leqran deg 

zzawiya ɣef ufus n jedd-is Sidi Ɛli Uɛebḍella seg wassen yesɛa di leɛmer-is 18 n 

yiseggasen, ayagi yettban-d deg usefru i d-yewwi ɣef yiman-is: 

Sidi Saɛid d aneɛmar 

Fi kunt ddar lla xliǧa 

Seg lɛilm ala yeqqar 

Leqran zik i ten-iḥeǧǧa 

Izga-d din d aneḍḍar 

Netta d wis sebɛa lḥiǧa 

         Am wakken yesɛa azal, muqadar imi tirubḍa-is d turza i yurez ɣer ddin, d 

ayen id-t-yeǧǧan ad yesɛu adeg d ameqqran ɣer yimezdaɣ n lɛerc-is, neɣ ɣer 

wid n tmura-nniḍen, rnu ɣer waya yella d aselmad, d win yettwelihen ɣer ubrid 

n ṣwab s yisem n wayen i d-yeddan deg leqran, akken i d-nnan d aɣen amedyaz-

a i teddu d lḥeǧǧaǧ s axxam n Rebbi iḥuǧǧ-d aṭas n tikwal, yesɛa tawuri ur 

nemxalaf ara ɣef tin n yemrabḍen-nniḍen, am wakken i d-yenna 

NACIB.Y.(2012;25):”imrabḍen ttbegginen-d, aselmed d useḥbiber ɣef wazal n 

tekti d ddin”(12) 

3.2. d amusnaw: 

      Imi amedyaz-a d amrabeḍ yerna yeɣra awal n Rebbi s taɛrabt, ɣef waya aṭas 

n tmusniwin i d-yerfed am wakken i d-qqaren wid ixedmen tizrawin ɣef  

Umedyaz-a d akken ur yeqqim ara kan deg lɛerc-is, yeffeɣ inuda ɣef 

yimusnawen d yimedyazen n tallit-nni am Ccix Muḥend Ulḥusin, Si Muḥ 

Umḥend, iɛeda s waṭas n tmura am:Bgayet, d Tunes yettwasen s “Tseddawit n 

Zituna” anda i ttnejmaɛen yimusnawen d yimedyazen n lawan-nni s yiswi n  

 

 

(12)”les marabouts représente, enseignent et protégent les valeures morales et religieuses” 

unadi ɣef umaynut deg yal adeg am wakken i d-

yenna(MAMMERI.M.1980.47):”imusnawen akken ad lemden neɣ ad leqmen 

tamusni ttruḥun seg lɛerc ɣer wayeḍ, seg ssuq ɣer wayeḍ akken ad lemden way 

gar-asen”(13). 

        Tamusni i yesɛa Muḥend Saɛid Amlikec neɣ tin id d-yerfed ɣur 

yimusnawen-nniḍen, d ayen i yesaxdem i unṣeḥ d uwelleḥ n yemdanen d ayen 

id-ibanen deg yiwen n usefru i d-yenna(ma neqqim akka ur nerbiḥ): 

Rnu ṭṭaleb mi yettcerriḥ 

Ul-is d unnṣiḥ 

Mi yerba zdat-s lektab 

Ay ul-iw ili-k d unṣiḥ 

D ṣṣlat, ɣef-k a zzin letyab 

Irwala sixfef lemdiḥ 

Ruḥ-as d unṣiḥ 

Am-min iheǧǧan lektab. 

    

                                                                                                                             

 

(13)”(imusnawen)vont de tribu, en tribu, de marché en marché, quétant la tamusnie, ainsi qu’il disent eux-

mémes apprenant les autres”.  

 3.3.d bab n wawal d rray: 

        Am wakken i d-yenna: BELLIL.Y,AREZKI.D(2012;67):”Muḥend Saɛid yella d 

win i beddun awal, d bab n wawal, d aɣen d netta i d-tt-iferrun, d bab n 

rray”(14), maca awal ɣur-s d win i weznen, yella d azamul deg lɛerc-is neɣ deg 

berra n lɛerc-is, deg lawan-nni win yekren ad yendeh s yisem-is am wakken i d-

yenna ɣef yiman-is:”messus lemdeḥ n win ur as-yennin akken s-yeqqar Muḥend 

Saɛid Amlikec”, rnu ɣer waya yesemras ddin s waṭas deg yinawen-is, d ayen 

yeǧǧan awal-is ad yesɛu azal, ad yili d aḥeddad n wawal. 

3.4.d win i ferrun tilufa: 

        D amedyaz i yettmeslayen s yisem n lɛerc-is, yessdukul agdud ɣef yiwen d 

win ur nḥemel ara lbaṭel, ɣef waya At Mlikec rrant d aqerru fell-asen, 

ttnejmaɛen deg yiwen wadeg deg lɛerc n At Mlikec imu qqaren”tasefsaft”, i 

yellan deg tama n yiɛeggacen akken ad meslayen ɣef tlufa i d-ten iceɣben, ama 

d imenɣi gar yemdanen, timsal n nnif, neɣ ttmeslayen ɣef taluft n ṭrad, am 

wakken deg-s yeselmad leqran d tmedyazt, Am wakken i d-qqaren d akken 

amedyaz-a ur tceɣbent ara kan tlufa n lɛerc-is, maca ɛarḍent tikwal yemdanen 

seg tmura-nniḍen akken ad-asen yefru tilufa yettwasnen deg tetti taqbaylit am 

yimenɣi gar laɛrac, tudrin, imdanen, ttar yettilin gar twaculin...atg. 

     Llan wid i d-yeqqaren amedyaz-a, mi yesla s taluft yeḍran yettruḥu waḥdes 

akken ad-tt-yefru, mebla ma nedhen s yes-s, ad naf gar tlufa i yefra, tin n Ccix 

Muḥend Ulḥusin, assen i yeffeɣ ɣer berra n lɛerc-is i yellan di Taqa n At Yaḥya,  

 

(14)”Mouhend Saîd celui qui possédait la parole, d bab n wawal, et par conséquent, il est celui qui décide aussi 

bab n rray”. 

iḍul ur dyuɣal-ara, assen i d-yuɣal yufa-d tameṭṭut-is ɣef usfaylu, iruḥ ɣer ṭṭelba 

n temɛemert-is, yenna-asen:d acu d lɛiqab n tmeṭṭut i d-iḍalen deg ṭṭaq?nnan-

as: d tibrat, mi akken yesla Muḥend Saɛid Amlikec s tedyant-a, iruḥ ɣer Ccix 

Muḥend Ulḥusine, yenna-as sliɣ tebɣiḍ ad ttebruḍ i tmeṭṭut-ik, yerra-as-d Ccix 

Muḥend: d tidet a Ccix. 

Maca tameṭṭut i d-iṭalen deg ṭṭaq  

Lemgaz-is d ṭṭlaq 

ɣas ad d-teǧǧ llufan d aleqqaq 

s yin akken yerra-as-d Muḥend Saɛid Amlikec: 

tameṭṭut d-iṭṭalen seg ṭṭaq 

d lxiq ay txaq 

neɣ d aḍu n laḥbab ay tectaq 

ɣur-k ad tebḍuḍ d uxellaq 

ad teǧǧ mmi-s d aleqqaq. 

Mi yesla Ccix Muḥend Ulḥusin i wayen id-as-d-yenna Muḥend Saɛid Amlikec, 

dɣa ur yebri ara i tmeṭṭut-is, s yin akkin yedɛa-as s lxir, ayagi dayen id-

yettwabdren deg udlis-is n(BELLIL.Y,DJAMAL.A)d tezrawt n(GASMI.M,MELLAL.S) 

3.5.d afus n talelt deg wakud n unekcum aṛumi ɣer lɛerc n At Mlikec :Assen i 

d-yekcem ucengu aṛumi ɣer Wat Mlikec s yiserdasen, d leslaḥ xedmen deg-sen 

tiwuɣa d timeqqranin, ṣṣerɣen, nɣan, yettwakes i umdan kra yesɛa d izerfan  

D ixxamen neɣ tiferkiwin...atg, agdud deg wakud-nni yella am wakkend anekruf 

imu ttwarzen yifassen, ur yesɛi ara s wacu ara imager anekcum amesbaṭli. 

              Muḥend Saɛid Amlikec yedder d yemdanen n lɛerc-is tignatin-nni 

qessiḥen”anda deg tmedyazt-is ad naf tilufa timazrayin id- yeglem ama tiwuɣa 

yexdem Lmarical”Biju” deg Lwad Saḥel deg Mayu aseggas n 1847 neɣ nfaq n 

1856, imenɣiyen i yeḍran deg lawan-nni, yeglem-iten-id Muḥend Saɛid Amlikec 

am yimedyazen-nniḍen, i yedren ussan irẓaganen d lbaṭel i yexdem  uṛumi” s 

tmedyazt-is yeɛreḍ ad yesker imdanen akken ad akin i lbaṭel i yexdem uṛumi, 

yefka-asen tiktiwin n lǧihad d ssber, tabɣest d daɛwat n lxir akken ad awḍen ɣer 

timunent, am wakken i d-yenna deg yiwen n uḥric deg usefru-is (ɣef trad n 

1847 anekcum n Marican Biju ɣer Wad Saḥel): 

Ya Rebbi ɣur-k ay nettlud 

ɣur-k ay neḍmaɛ lfayda 

deɛɛeɣk  ayt rrkuɛ d sǧud 

d rasul Muḥemada 

d aṛumi siweḍ-as leḥdud 

ad fell-aɣ tekkseḍ lada. 

        tazrawt-nneɣ tewweḍ ɣer taggara-s, lebɣi-nneɣ seg tazwara yettwabna ɣef 

yiwen usteqsi agejdan, deg-s nebɣa ad nẓer”amek id-ttban tesreḍt deg 

tmedyazt n Muḥend Saɛid Amlikec”, uqbel ad banen yigemmaḍ i yellan d iswi n 

usentel-nneɣ, nessaweḍ nerna-d tiktiwin timaynutin deg unadi-nneɣ deg uḥric-

a aseklan ɣef tewsit n tmedyazt n tesreḍt d leṣnaf-is, am wakken i d-aɣ 

tettunefk tegnit akken ad nekcem s telqayt ɣer tudert n umedyaz-a, rnu ɣer 

waya nessaweḍ negza anamek n yisefra-is, d uẓayer-is ɣer yimezdaɣ n lɛerc-

is...atg. 

      Deg tazwara n umahil-a nsemres ammud n yisefra yerzan asentel n tesreḍt, 

ayagi d ayen nwala deg kraḍ n yedlisen win n MAMMERI.M,poémes kabyles 

anciens,ADOLPHE.H,poésies populaire de lakabylie de djurjura,BELLIL.Y,AREZK. 

D.”Muḥand Saɛid Amlikec, n At Sidi Ɛli Uɛeḍella”, daɣen yiwet n tezrawt n 

taggara n turagt n “MELLAL.S,GASMI.M,tamedyazt d umezruy i yettuneken i 

Muḥend Saɛid Amlikec.1812-1878, ayagi d ayen id-nebder deg tezwert n 

tezrawt-nneɣ. 

        Deg uḥric amezwaru d winyerzan aḥric n teẓri, deg-s nessaweḍ nmeslay-d 

ɣef tmedyazt taqbaylit tamensayt d tewsatin-is s umata, newwi-d awal s telqayt 

ɣef tmedyazt taddeyanit d leṣnaf-is, tulmissin-is. 

       Deg uḥric aneggaru, d aḥric n tesleḍt, deg-s i d-aɣ d banent tririyin ɣer 

usteqsi-nneɣ, imi newweḍ ɣer yiswi-nneɣ, neẓra amek i d-ttban tesreḍt deg 

tmedyazt n Muḥend Saɛid Amlikec, ayagi iban-d s tesleḍt tasentalant i nexdem i  

kra n yisefra-is, deg-sen nessuleɣ-d asentel, limarat n usentel, d wassaɣ yellan   

 gar llimarat-nni d usentel n tesreḍt, ma yella d amwalan neɣ d anamkan, ɣer 

taggara nessaweḍ neẓra aẓayer n umedyaz-a. 

         Seg tama n yigemmaḍ igejdanen nufa d akken, deg yisefra n umedyaz-

a”tasreḍt”ur telli ara kan d aḥric deg tmedyazt-is, asentel-a yella-d, maca 

amedyaz-a d win yesɛan assaɣ d ameqqran ɣer ddin, yerna d amrabeḍ yeɣra 

awal n Rebbi, d ayen yeǧǧan tasreḍt ad ttili deg tuget n yinnawen n tmedyazt-

is, s umata ayen yurzen ɣer tudert-nsen deg tallit-nni, abeɛda isefra i d-yewwi 

ɣef ṭrad. 

       ɣef waya i nwala d akken deffir n tmedyazt n Muḥend Saɛid Amlikec llan 

yiswan id-yettbanen s wudem n uwelleh, d ferru n tlufa, d usaki n yemdanen 

akken ad qarɛen acengu, seg tama-nniḍen iban-d dakken s yisefra i yettak 

daɛwat n lxir, am wakken indeh s Rebbi d ssadat d lawliyat. 

        ɣef waya ad nini, tawsit n tmedyazt taddeyanit deffir-s aṭas n yiswan, s yes-

s i yezmer umdan ad yegzu aṭas n tektiwin ad d-tiwelhen ɣer ubrid n tidet d 

lewqam, am wakken d aɣen iban dakken llan yisefra ur d-ttban ara deg-sen 

tesreḍt s wudem usrid, d ayen ara negzu deg unamek, ilmend n waya zemrent 

ad ilint tezrawin-nniḍen ara ad iḍefren abrid-a, am wakken nettraju ad yili 

laqdic-nniḍen ɣef umedyaz-a, akken ad yili yisem-is gar yimedyazen 

imeqqranen n tansayit, imi am wakken i d-neẓra deg tezrawt-nneɣ tamedyazt-is 

d tamesbaɣurt ama seg tama n yisental neɣ deg yinumak. 

ɣer taggara ɣas akken niwweḍ ɣer yiswi-nneɣ, maca ayagi ur yelli ara s leshal 

acku llan kra n wuguren i d-nemlal gar-asen ad nebder: 



                                                                                            Taggrayt tamatut 

                                                                                                                             
                                                                                                                                                                                                   

57 

                        

        

ugur amenzu: d tagmert n yisefra, imi asentel n tezrawt-nneɣ d winyettwabdlen 

deg tegnit taneggarut dayen i d-aɣ yeǧǧan ur neffiɣ ara ɣer unnar akkenad 

negmer ayen ilaqen ɣef usentel-a seg yimi n yimsulɣa, ɣef waya id-nekkes seg 

yedlisen akked d yiwet n tezrawt i yettwaxdmen ɣef umedyaz-a. 

Ugur wis sin: d ayen yerzan idlisen imi ɣas akken aṭas n yedlisen i yettwarun ɣef 

tewsit n tmedyazt taddeyanit, maca ur nessaweḍ ara ad nedlu akk fell-asen. 

Ugur wis kraḍ:d lixṣaṣ n tezrawin yettwaxdmen ɣef umedyaz-a, maca drus maḍi 

n yinadiyen i yellan fell-as. 

Uguren-a i d-nemugar deg ubrid n unadi mačči d wid i d-aɣ yeǧǧan ad nuɣal ɣer 

deffir deg laqdic-a, maɛna d ayen i d-aɣ yefkan afud d tallelt akken ad neḍfer 

abrid i d-nebda s tikli, naɛreḍ nɛeda cwiṭ i wuguren-a almi i nweḍ ɣer yiswi-

nneɣ. 

                                                       Asefru wis(yan): 

ɣef Sidi Ɛli Uɛebḍella 

A Sidi Ɛli Uɛebḍellah 

A bab n yisem mechur 

Yak yelli-s tečča d ṭṭɛam 

Issuffeɣ-it-id ar ssḥur 

Aseqqif-ines d leḥmmam 

D lɛinser werǧin iqqur 

 

Yeḥzen ma yerfed acewwiq 

Yerna ihuz abendir 

Ad izhu wul-is ma ɛlal 

 Deg lḥuḍna i d-yettferfir                                               (BELLIL.Y,AREZKI.D,2012;70). 

                                                        Asefru wis sin: 

ɣef jeddi-s Sidi Ɛli Uɛebḍella: 

A Sidi Ɛli Uɛebḍella 

A Lbay fi teddunt lemḥal 

Id-ak  yefkan d At Rebbi 

Alarmi k-rekkbent leḥwal 

A Sidi ḥader iman-ik 

 At Rebbi ttbeddilen awal                                          (BELLIL.Y,AREZKI.D,2012sb;31). 

                                                       Asefru wis 03: 

ɣef lmut n jeddi-s Sidi Ɛli Uɛebdella: 

ḥzen ay ul ur ttnecraḥ 

mi kkawen ifadden am uffal 

iɣab leqṭeb n ceṛṛaḥ 

lexbar inuda yuɣal 

ufiɣ-t deg tegnit yeḍreḥ 

 

cudden-as lekfen d amellal 

wennɛen-as g lerwayaḥ 

s lmesk iwzenn s werḍel 

 rran fell-as tamdelt tefseḥ 

 ar wanda ur d-nettuɣal                                           (BELLIL.Y,AREZKI.D,2012,sb;71). 

                                                        Asefru wis 04: 

 ɣef lḥeǧǧaǧ 

lɛeslama ay At Lḥeǧǧaǧ 

tiɛumam tizegzawin 

win ɛzizen anda t-teǧǧam 

anid t-teǧǧam s rrḥil 

teǧǧam-t-in g ɛarafa 

 neɣ at-yečč wasif n nil                                              (BELLIL.Y,AREZKI.D,2012,sb;80). 

                                                Asefru wis 05: 

Aḥeddad d ṭṭayaɛ 

Isem-is mucaɛ 

D akara ma fi lǧuda 

Sken-as taqdimt ad tt-yetbeɛ 

Sken-as tajḍṭ ad yewqeɛ 

Laṣel-is d lḥeddada                                                  (BELLIL.Y,AREZKI.D.2012,sb;75). 

                                                      Asefru wis 06: 

ɣef yiman-is: 

Sidi Saɛid d aneɛmar 

Fi”kunt” ddar lla xliǧa 

seg lɛilem ala yeqqar 

leqran zik i ten-iheǧǧa 

izga-d din d aneḍḍar 

netta d wis sebɛa lḥiǧǧa                                         (GASMI.M,MELLAL.S,2010,sb;41) 

                                                          Asefru wis 07: 

ɣef Sidi Ɛebdelkrim 

Sidi Ɛabdelkrim a lxetyar 

Ay itbir af dderǧa 

Iɛus-ik jeddi-k amɣar 

Sidi Lmufeq wer k-iǧǧa 

At Rebbi ilzem-iten nnif 

D taḥanut wer tettgaǧǧa                                     (MELLAL(s)GASMI(M)2010sb;109). 

                                                             Asefru wis 08: 

Llah llah 

Llah llah ya reǧal lexfiya 

Mulana ɛalem bikum 

Ya ahl ttuqa wa ddin 

Llah yenfaɛ-na bikum 

 

Llah llah ya ssyadi 

ɣitu-ni wa ana nennadi 

ida ḍaq lḥal biyya 

 nendeh mula beɣdadi.                                               ( BELLIL.Y,DJAMAL.A,2012;79). 

                                                    Asefru wis 09: 

Ad tteɣ jeddi 

Belɛebbas ucrif 

Izedɣen asif 

D Amlikec mechur yisem-is                                          (BELLIL.Y,AREZKI.D,sb;78). 

                                               Asefru wis 10: 

Ma neqqim akka ur nerbiḥ: 

ṣṣlat ɣef-k a nnbi ay ucbiḥ 

S lɛed n ttesbiḥ  

S lɛed n ṣṣef g lmiḥrab 

ṣṣlat n ttrab deg uzerziḥ 

mi yettmerriḥ 

din tegsart ittemcafali 

s lɛed uɣelmi yettiḥ 

iksa deg cciḥ 

s lɛed izerzer di zab 

rnu ṭṭaleb mi yettcerriḥ 

ul-is d unṣiḥ 

mi yerba zdat-s lektab 

ay ul-iw ili-k d unṣiḥ 

d sslat ɣef-k a zzin letyab 

irwala sixfif lemdiḥ 

rnu-as d unṣiḥ 

am-min iheǧǧan lektab 

 

taqsiḍt imiren ad ttimliḥ 

ad iɣli w’innumen jjdab 

leɛlam i d-icud wuqbiḥ 

fransis-nni akeddab 

yeɛna-d Amlikec s ẓẓdiḥ 

ay-d-yewwi seg-k ay aɛrab 

di tablazt ay d-ittinṭiḥ 

iɣil meskin d ara ntab 

d Amlikec ay yakkaten aqriḥ 

d nitni i geddben amesɛab 

mmi-s n tegnawt umliḥ 

temneɛ-aɣ si lbab ɣer lbab 

 

tamdit iffeɣ ttebriḥ 

teyyam azekka ad nɣab 

rẓan lqum n ṣuṭiḥ 

iɣil uzrem f umulab 

axxi wenɛen-as leqdiḥ 

ass n lexmis ibda rrḥab 

 

ibda lbarud ittinṭṭiḥ 

rṣas la iqellebd aqlab 

ass-nni win ur nejriḥ 

d awannuɣ ɣas ad iṣab 

ay amneɣ d-ifɣen d umliḥ 

amalah teɣliḍ a ccbab 

amzun d lmesk ay yettriḥ 

d taziba n lfeṭṭa u ssxab 

ahhat di lǧennet ittmeriḥ 

ad fell-as izzef leɛtab 

neqqel deg yifeg-ik isriḥ 

a ṭṭir ma ad tzerbeḍ d azrab 

Sidi Ɛli siwel ay ucbiḥ 

Nekwni yid-s nemmiɣsab 

A Rebbi efk-aneɣ ttesriḥ 

Ad d-izzi useggas ad nṣab 

Ma neqqim akka ur nerbiḥ 

ɛud ddunit tnneqlab 

d mmi-s n tgawawat umliḥ 

d illulen ay leklab 

rwan igudar acriḥ 

cciɛa tewweḍ ɣer zab 

 

ad ttreɣ rrǧal afriḥ 

ad rnuɣ settin ḥzab 

d kra iqqaren ttesbiḥ 

ad tnaɛreḍ a ben xeṭṭab 

bɣiɣ i iṛumi ad iṭiḥ 

ad fell-as sudden leklab 

laɛlam azeggwaɣ n ccruḥ 

winna i d-cud ufransis 

ɣef d-tedda lɣazya n lɛesker 

Marican d sserṣur-is 

Tasebḥit mazal tecriq 

Ibda la ineddeh ṭṭbel-is 

Bu tqubet texḍer 

Ikker fungu g leɛzib-is 

Madi ijuneb iwexxer 

W ara i ḥudden ɣef warraw-is 

Sidi lmufeq zzin lebcer 

Amalah irɣa lɛerc-is 

 

Timrabḍin sut lǧuher 

Myal ta ihudd uxxam-is 

ɣas leḥfa mi tent-inǧer 

kul yiwet idub uksum-is 

la rewwlent gar lemxaleq 

leḥjab ibeddel amkan-is 

ad neḍleb rrǧal ǧerǧer 

d kra iɣran di wedris 

selk-aneɣ seg lweḥla 

ur nelli ara d aɛbar-is.                                               (MAMMERI.M.,1980,sb;416). 

                                                   Asefru wis 11: 

Ma nemmut akka ur nerbiḥ: 

Sslat ɣef-k a nnbi ucbiḥ 

S lɛedd n ttesbiḥ 

S lɛedd uɣelmi yettsiḥ 

S lɛedd n yizerzer g zab 

Ay iles-iw ili-k d unṣiḥ 

ṣṣlat ɣef-k a zzin letyab 

irwala ur ssixfif lemdiḥ 

rnu-as d s nṣiḥ 

am-min iheǧǧan lektab 

d lqessa imir-nni ad timliḥ 

a d-yeɣli w innumen ajdab 

laɛlam i d-icudd wuqbiḥ 

afransis-nni  akeddab 

yeɛna a Bu Wadu s zzdiḥ 

ay d-iwwi deg-k ay aɛrab 

alma n taduḍt la d-yesṭilfiḥ 

iɣil meskin daɣ-nṭab 

 

a Bu Waddu mi d-ittinṭiḥ 

temnaɛar si lbab ɣer lbab 

tameddit iffeɣ ttebriḥ 

teyyam azekka ad-nɣab 

rzan lqum n suṭṭiḥ 

iḥuliyen imejdab 

 

ḥkan wenneɛ-as lekdiḥ 

ass n ttlata yebda ṭrad 

ibda lbarud ittinṭiḥ 

d rrsas la yqelleb d aqlab 

ass-nni win ur nejriḥ 

d aɛezzun ɣas ad iṣab 

d Mḥa lqaw mliḥ 

mi k-ufiɣ teɣliḍ a ccbab 

tasa-w fell-as tejreḥ 

mi iruḥ ibges ajellab 

yebda yakk la k-ittinṭiḥ 

d aḥerbi iččur weqrab  

lǧennet a deg-s yettmeriḥ 

ad fell-as yuzuf leɛtab 

 

neqqel  deg gifeg-ik isriḥ 

ttir izerben d azrab 

Sidi Ɛli siwel ay Ucbiḥ 

Bu ttmaq a zzin rrkab 

Teǧǧiḍ-aɣ netteqliliḥ 

Nekwni yid-s nemyeɣsab 

Ad ttreɣ rrǧal afriḥ 

Ad rnuɣ settinḥzab 

D kra i qqaren ssabiḥ 

M ad ttneɛreḍ a ben xeṭṭab 

 D afransis nebɣa ad iṭiḥ 

Ad fella-aɣ ḥudden leklab 

 

Tadyant a ɣ-yexdem wufḍiḥ 

Aqel-aɣ deg giggawas ncab 

Ya Rebbi fk-aɣ-d ttesriḥ 

Ad yezzi useggwas ad nsab 

Ma nemmut akka ur nerbiḥ 

ɛud ddunit tenneqlab 

d a Buwaddu a yekkaten aqriḥ 

d netta a geddeben Bni mzab 

d mmi-s n tejmaɛt melliḥ 

d At lemɛellem ay d lkwellab 

sserwan i yigudar acriḥ 

cciɛa tewweḍ ɣer zzab 

gan”kabbut” am rriḥ 

lekṭṭer-it-id am ṭṭrab  

s ṭṭembur ibda rrdiḥ 

s lmedfeɛ la d-yesserhab 

fkan-as medden legdiḥ 

ziɣ ad netta d aherrab 

 

ay agellid nnader 

a lɣani saḥib lwehhab 

deɛɛeɣk s ssaḥaba At nnser 

d Ɛli yeddben imeɣḍab 

taruḍ rruḥ imḥerrer 

la nek la kra da n leḥbab                                                   (MAMMERI.M,sb;416-423) 

Awal s tmaziɣt Anamek-is s  
tefransist 

Imawalen i deg id-ttwaksen 
 

     Alqid 
 

  motif H.B(dictionnaire trilingue Français-
Tamazight-Arabe)sb;487. 

    Aẓayer  
 

  Statut H.B(dictionnaire trilingue Français-
Tamazight-Arabe)sb;193. 

    Antaras 
 

  individu H.B(dictionnaire trilingue Français-
Tamazight-Arabe)sb;119. 

     Agerdas   Diplôme 
 

H.B(dictionnaire trilingue Français-
Tamazight-Arabe)sb;83. 

      Afaris   Produit 
 

H.B.(dictionnaire trilingue Français-
Tamazight-Arabe)sb;167. 

      Anekruf  Détenu 
 

(Amawal n tmazight tatrart)sb;23. 

      Azɣan  Critique 
 

(Amawal n tmazight tatrart)sb;30. 

       Asfaylu  fenétre (Amawal n tmaziɣt tatrart)sb;28. 

        Ireṭalen Les emprunts (Amawal n tmaziɣt tatrart)sb;90. 

        Igemmaḍ  Résultats (Amawal n tmaziɣt tatrart)sb;122. 

        Tayunt 
 

Unité 
 

 BERKAI(A)lexique de  la 
linguistique.F.A.T.sb;313. 

        Tawinest 
 

Cercle 
 

(Amawal n tmaziɣt tatrart)sb;76. 

        Tazrirt Influence 
 

(Amawal n tmaziɣt tatrart)sb:101. 

        Taggayt Catégorie 
 

(Amawal n tmaziɣt tatrart)sb;51. 

 


